CONGREGATIO GENERALIS LXXXVI
23 septembris 1964

S. Andreae capite super altare reposito, Summus Pontifex oratio-
nem dicit:

Summus Pontifex: Ora pro nobis, Sancte Andrea!
Patres: Ut digni efficiamur promissionibus Christi.
Summus Pontifex: Oremus.

Maiestatem tuam, Domine, suppliciter exoramus: ut, sicut Eccle-
siae tuae beatus Andreas Apostolus exstitit praedicator et rector, ita
apud te sit pro nobis perpetuus intercessor. Per Christum Dominum
Nostrum.

Patres: Amen.

Deinde Missa celebratur. Qua finita, omnes sedent et auscultant
homiliam:

Em.Mus P. D. FRANCISCUS carp. KONIG
Archiepiscopus Vindobonensis

Beatissime Pater,
Patres venerabiles,
Observatores et Auditores,

« Dilexit Andream Dominus in odorem suavitatis ». His verbis litut-
giae hodiernae, in quibus summa laus Apostoli continetur, salutant
eum — hic per eius insignem reliquiam praesentem — salutant eum
apostolorum successores fratresque qui undique convenerunt.

Sollemnem enim diem agimus, Patres venerandi, in quo apostolus
opus sibi a Christo commissum inter nos renovat; tamquam fundamen-
tum enim fratribus suis totius Ecclesiae a Domino positus, fratres qui
a longe convenerunt in suis celebrandis laudibus et in mutua dilectione
hodie coniungit.

Vicissitudines enim harum apostoli reliquiarum perpendenti mirum

apparet divinae Providentize consilium, Cum enim maximae calamita-
tes christianis orientis gentibus imminerent atque Ecclesiarum divisio
fere consummata haberetur, Thomas Paleologus, utbis Patras in Graecia
princeps, pretiosum B. Andreae reliquiatum depositum, quod iam a
saeculis in sua utbe venerabatur, servari cupiens illud ad communionis
christianae centrum, sepulcrum scil. B. Petri, detulit, Summoque Pon-
tifici Pio II servandum commisit,

Qui Pontifex illud reliquiarum depositum apud pontem Milvium
die 21 aprilis anno 1462 accipiens, apostolum Andream his verbis allo-
quebatur:

« Advenisti tandem, o sacratissimum et adoratissimum S. Apostoli
caput; ad fratrem tuum Apostolorum principem confugisti exsulans. Non
deerit germanus tuus tibi. Restitueris in solio tuo cum gloria, volente
Domino. Licebitque aliquando dicere: “ O felix exilium quod tale
reparet auxilium ”. Interea temporis cum tuo germano aliquamdiu com-
moraberis et pari honore cum eo potieris ». ‘

Ita Pius Papa II Andream apostolum illis diebus salutavit,

« O felix exilium ». Haec prophetica verba hodie implentur, dum
apostoli reliquiae, tamquam pignus et signum caritatis, communi chri-
stianorum gaudio, secandum Pii II promissa cum gloria suo solio re-
stituuntur.

Qui quidem felix dies, in quo apostoli exilium terminatur, divina
disponente Providentia, ex humili Papae Pauli VI feliciter regnantis
consilio Terram Sanctam visitandi ortus est, In illo enim itinere, cuius
gesta omnium retinet memoria, orientis fideles simul et non christiani
Petri successorem intimius cognoscere et diligere coeperunt, dum et
ipse ingenti erga illos motus caritate omnes quodammodo amplexus est.

Huius caritatis pignus reale Ecclesiae Graeco-Orthodoxae tradere cu-
piens, Summus Pontifex apostoli Andreae pretiosas reliquias Ecclesiae
Patrensi in manibus eius Metropolitae restituere decrevit.

Nos vero omnes in episcopatu fratres suae caritati socians, ipse
B.mus Pater in medio nostrum reliquias afferre et venerari primus ho-
die dignatur, pro qua gratia omnium nosttum liceat gratum proferre
animum nostrosque pandere sensus,

Reliquiarum quidem terminatur commoratio in hac augusta Basi-
lica at animi nostti ab illis non separantut. Illas tradentes caritatem si-
gnificamus atque testamur simulque firmum exprimimus desiderium et
spem consummatae unitatis. Utinam fiat sepulcrum apostoli protoclyti
communis omnium christianorum venerationis et orationis sanctuarium!

Tu vero, apostole, quem Dominus in odorem suavitatis dilexit, qui
tuo labore dissitas quoque Russorum terras nuntio evangelico illumi-

nasti atque effuso sanguine dilectionem tuam Christo probasti, nos
omnes, Pontificem Nostrum Paulum, episcopos in Concilio congregatos
eorumque sacerdotes atque fideles omnes eorum curae commissos, seiunc-
tos fratres omnesque ad quos Christus apostolos suos direxit, illius di-
lectionis redde participes qua Christus te in odorem suavitatis dilexit.

Crucem Domini, in cuius exaltatione haec Concilii sessio initium
habuit, fac nos illa devotione amplecti quae tuis illustratur verbis:
« O bona Crux, diu desiderata, et iam concupiscenti animo praeparata,
securus et gaudens venio ad te, ita ut tu exsultans suscipias me discipu-
lum Eius qui pependit in te ». ‘

B. apostoli Petre et Andrea, orate pro universo populo christiano,
ut fiat pax et vera concordia inter omnes gentes!

Post egressum Summi Pontificis, Patres orationem Adsumus reci-
tant, et secretarius generalis monet: Exeant omnes cum omni festi-
natione.

Exc.mus P. D. PericrLes FELICI, arch. tit. Samosatensis, Ss. Con-
cilii secretarius generalis:

Venerabiles Patres, uti videtis, concessum est hodie viris technicis
imaginibus luce exprimendis in hac aula aliquamdiu permanere,

Hanc 86 congregationem generalem moderatur em.mus ac rev.mus
D. card. Leo Toseph Suenens, arch. Mechliniensis-Bruxellensis.

In hac congregatione prosequetur disceptatio circa schema de pa-
storali episcoporum munere in Ecclesia. Sunt duo tantum Patres, qui
loqui postulaverunt. Deinde fit transitus ad schema de Oecumenismo,
scil. ad discutiendam declarationem de libertate religiosa.

Pariter, durante hac congregatione generali, prosequentur suffraga-
tiones circa cap. I1I schematis de Ecclesia.

Heri, uti comperire potuistis, suffragationes rite et celeriter factae
sunt, Meritum est Patrum, qui suis locis semper bene steterunt; quod
fore confidimus ut hodie etiam eveniat!

En igitur nomina eorum qui loqui postulaverunt circa schema de pa-
storali episcoporum munere in Ecclesia: exc.mi DD. Carolus Greco,
ep. Natchitochensis (Alexandrinus) in Statibus Foederatis Americae
Septemtrionalis; Raphaél Gonzalez Moralejo, ep. aux. Valentinus in
Hispania,

Deinde circa declarationem de libertate religiosa loqui postulave-
tunt: em.mi ac rev.mi DD. cardd. Ernestus Ruffini, arch. Panormitanus
in Italia; Ferdinandus Quiroga, arch. Compostellanus in Hispania;
Paulus Aemilius Léger, arch, Marianopolitanus in Canada; Richardus

Cushing, arch. Bostoniensis in Stat. Foed. Amer. Sept.; Ioseph Maria
Bueno, arch, Hispalensis in Hispania; Albertus Meyer, arch. Chica-
giensis in Stat. Foed. Amer. Sept.; Ioseph Ritter, arch. S. Ludovici in
Stat, Foed. Amer. Sept.; Radulfus Silva Henriquez, arch. S. Iacobi
in Chilia; Alfridus Ottaviani; exc.mi DD. Petrus Parente, arch. tit. Pto-
lernaidensis in Thebaide; Aemilianus Cekada, ep. Scopiensis in Iugosla-
via; Petrus Cantero, arch. Caesaraugustanus in Hispania; Ioannes Aba-
solo, ep. Vijayapuramensis in India; Henricus Nicodemo, arch., Ba-
rensis in Italia; Ioseph Lopez, ep. Tudensis-Vicensis in Hispania; Anto-
nius de Castro, ep. Camposinus in Brasilia; Toannes Canestri, ep. aux.
Cardinalis Vicarii de Urbe; loannes Pohlschneider, ep. Aquisgranen-
sis in Germania; Marcellus Lefebvre, atch. sup. gen. Congregationis
S. Spiritus; Toseph Buckley, sup. gen. Societatis Mariae; Ernestus Pri-
meau, ep. Manchesteriensis in Statibus Foederatis Americae Septem-
trionalis; Petrus Nierman, ep. Groningensis in Hollandia.

Uti nostis, venerabiles Patres, tribus sequentibus diebus sollemnia
celebrabuntur in ecclesia S. Andreae de Valle in honorem S. Andreae.
Horis pomeridianis, sacra reliquia deferetur privatim in illam ecclesiam;
et crastina, feria V scil., habebuntur mane Sanctae Missae, et vespere,
hora 18, oratio per em.mum card. Joannem Urbani, patr. Venetiarum,
et benedictio Eucharistica impertita ab em.mo card, Villelmo Theodoro
Heard. Feria VI, nempe die 25 septembris, vespere, eadem hora, scil. 18,
habebitur oratio per em.mum card. Ernestum Ruffini, arch. Panormi-
tanum, et benedictio Eucharistica impertita ab em.mo card. Decano,
Eugenio Tisserant. Sabbato autem, 26 septembris, hora 10, habebitur
Missa sollemnis, et profectus Commissionis specialis Pontificiae ad de-
ferendam sacram reliquiam in Graeciam. Omnes Patres humanissime
ad has functiones invitantur.

Nunc lego textum suffragationis XIII. Videatis pag. 10 [cf. vol. III,
pars I, pag. 401]. Venerabiles Patres, placetne haec declaratio an non
placet? Respondeatis, quaeso.

Moderator: Loquatur exc.mus D. Raphaél Gonzalez Moralejo, ep.
aux. Valentinus in Hispania, et ad microphonium accedat exc.mus ...

Secretarius gemeralis: Loquatur exc.mus Greco, qui primus est in
ordine.

1
Exc.mvmus P, D. CAROLUS P. GRECO

Episcopus Alexandrinus

Em.mi ac exc.mi Patres couciliares,

Loguar ut praeses in nowine coetus episcoporum Civitatum Foe-
deratarum Americae Septemtrionalis pro Confraternitate Doctrinae Chri-
stianae.! .

I. Omnes scimus nullum munus in Ecclesia esse tam grave, tam
necessarium, tam fundamentale pro vita Ecclesiae animarumque salute
quam munus docendi doctrinam christianam, Multa et optima dicuntur
de hoc officio in schemate de pastorali episcoporum munere, pracsertim
nn. 12, 13, 14, 17. Immo breviter loquitur in n. 14 de praeparatione
catechistarum vel docentium® pro opera tradendi doctrinam. Attamen
schema omnino silet de penuria luctuosa catechistarum,’ quae penuria
agitat Ecclesiam et eam magno dolore et nimia anxietate * afficit; schema
nullam solutionem ponit vel suggerit huius problematis, Schema prae-
terea videtur sedule vitare mentionem de soddlitio illo praeclarissimo
laicorum quod Ecclesia ipsa fundavit et per vocem, fortem et tempesti-
vam, Summorum Pontificum, institui mandavit et adhuc mandat ad adiu-
vandos episcopos et sacerdotes in munere docendi. Sicut omnes scimus,
ista associatio laicorum dicitur Confraternitas Doctrinae Christianae.
Ecclesia #tique® praescripsit solutionem. Utinam acciperetur!

II. Inserendo nomen huius associationis laicorum in hoc schemate,
Concilium Vaticanum II hunc fontem inexhaustum catechetarum ...°
poneret in honore, vigore et praxi ubique terrarum ad solvendam penu-
riam docentium ' ad magnum Ecclesiae incrementum et gaudium et co-
piosam salutem animarum,

ITI. Haec confraternitas, iam diu ab Ecclesia praecepta, et wunica
ad boc munus ab FEcclesia praecepta’ est coetus paroecialis laicorum,
qui a clero coadunantur ac mente et corde praeparantur ad ea omnia
quae ad munus docendi doctrinam christianam spectant. Habet program-
mata pro omni aetate et necessitate progmmmatis.g

IV. Cum numetrus sacerdotum, fratrum et sororum — inspecto prae-
sertim quotidiano incremento christifidelium — de die in diem decre-
scat, cumque instructio religiosa sit fundamentum fidei et salutis, nemo
est qui non videat quod laicorum confraternitas Doctrinae Christianae
est indispensabilis pro vita, vigore ac dilatatione Ecclesiae hodiernis
diebus.”

19

Cum multa de hoc schemate iam dicta sunt ab ill.mo archiepiscopo
S. Antonii, pergam ad conclusionem.”

XIII. Mihi non adfuit tempus attingendi ingentem numetrum Patrum
conciliarium qui cognoscunt et fovent Confraternitatem in dioecesibus
suis, sed certus protrsus sum quod eorum sensus exprimam cum humil-
lime peto praeclarissimos Patres conciliares ut faveant insertioni nomi-
nis Confraternitatis in schemate, immo etiam introducant eam et fo-
veant in suis dicecesibus, si iam non fecerint.

Omissio Confraternitatis Doctrinae Christianae in hoc schemate est
denegatio magni adiumenti episcopis et sacerdotibus in munere docendi,
et est quasi contemptus, iz aliguo sensu,” erga Summos Pontifices et
Sacras Congregationes quae ..." ad hos usque dies fortiter ™ iusserunt
et maxime © commendaverunt Confraternitatem Doctrinae Christianae.
Dixi.

In textu secripto fradito: ' deest. ? catechetatrum. * docentiurn cate-
chetarum, * anxietudine, 5 desst, ® seu docentium. 7 deest.
8 deest. ¢ instructionis religiosac compatanda, incipiens cum parentibus neo-

natorum et attingens puercs catholicos, praesertim qui scholas non religiosas seu
publicas (uti dicunt) frequentant; adultos quogque catholicos qui instructione reli-
giosa indigent (et sunt fere omnes), et non-catholicos atque catholicos lapsos, qui
ad Christum et Ecclesiam ducuntur, vel saltem benevole erga Ecclesiam disponun-
tur. Et reapse maximo est auxilio ad opus conversionis perficiendum. ® ubique
terrarum. VY, Iaec confraternitas maxime diffusa nunc est in singulis
dioecesibus Civitatum Foederatarum Americae Septemtrionalis, in dicecesibus
canadensibus, in permultis dicecesibus Americae Latinae, in Africa, India, Insu-
lis Philippinis et in aliis.

VI. Ut Praeses coetus cpiscopalis pro confraternitate in Statibus Foederatis
Americae, habeo communicationes cum multis episcopis multisque in regionibus.
Permulti episcopi mihi declaraverunt se non potuisse diceceses efficaciter regere
et ad finem cum proventu perducere, praesertim in munere docendi, sine adiumento
confraternitatis.

VII. Confraternitas ita cognita et probata, facile est declarare eam esse aptis-
simum, efficacissimum ac opportunissimum medium impertiendi doctrinam chri-
stianam; facile etiam est intelligere quare episcopi et sacerdotes qui confraterni-
tatem sciunt et sedule adhibent declarent futurum Ecclesiae esse in Confraterni-
tate Doctrinae Christianae, i, e., in adiuvtorio quod membra istius associationis
praestant episcopis et parochis.

VIII. Itaque, cum ista confraternitas laicorum sit tam necessaria in Ecclesia,
mitum non est quod Summi Pontifices iam a saeculo decimo sexto, sed praesertim
praesenti saeculo, commendarint immo iusserint institutionem confraternitatis
in omni mundi paroecia.

IX. Tempus non permittit nisi ut legam de uno tantum Pontifice, Sancto Pio X,
qui in decreto Acerbo Nimis praescripsit: « In omni mundi paroecia instituatur

canonice Confraternitas Doctrinae Christianae, uti prima omnium societatum. Per
confraternitatem, parochi inveniunt magnum adivmentum pro instructione cate-
chetica a personis laicis... ». Praescriptiones huins decreti postea in Codicem Turis
Canonici insertae sunt, praesertim in canonem septingentesimum decimum primum.
Alii Sammi Pontifices huius saeculi, et nuper Beatissimus Pater feliciter regnans,
Paulus Papa VI, et Sacra Congregatio Concilii, multa ediderunt tam in laudando
quam in praescribendo Confraternitatem.

X. In fine litterarum quas Sacra Congregatio de Seminariis die 7 martii hufus
anni omnibus episcopis transmisit, c¢irca praeparationem candidatorum ad sacer-
dotium, invenitur haec sententia: « Nobis placeret addere verbum de Confraterni-
tate Doctrinae Christianae, quae est associatio officialiter commendata ab Ecclesia
pro omni dicecesi et paroecia. Summi Pontifices frequenter de ea locuti sunt et
Sacra Congregatio Concilii ipsi officialiter dedit regulas et constitutiones, ete. ».

XI. Venerabiles Patres, dubitari non potest ex decretis, litteris et commenda-
tionibus Summorum Pontificum et Sacrarum Congregationum, necnon ex fructi-
bus gloriosis confraternitatis in permultis dioecesibus et paroeciis ubi viget et
floret, esse mentem et voluntatem Ecclesiae ut Confraternitas Doctrinae Christia-
nae, mandato ecclesiastico, instituatur in omni diocecesi et paroecia, ut maximum
adiumentum episcopis et patochis in munere sammi momenti docendi doctrinam
christianam et conversiones faciendi.

XII. Addi potest quod Commissio Conciliatis, quae de catechesi agebat, una-
nime suffragium dedit ut Confraternitas Doctrinaec Christianae in schemate nomi-
netut. 12 deest. ¥ yalide et constanter. ¥ deest. 5 deest.

Textus additus:

1. In schemate de pastorali episcoporum munere optima continentur (in nn. 12,
13, 14, 17) de munere et de necessitate catecheticae institutionis, sed non fit men-
tio, nisi modo generali et modo minime persuasivo, de mediis ad instructionem
comparandam pro iis omnibus, qui ea indigent. Schema videtur sedulo et religiose
evitare mentionem de coetu vel sodalitio illo praeclarissimo, quod Ecclesia per
vocem Summorum Pontificum, praesertim hoc saeculo, tempestive et fortiter in-
stitui iussit ac adhuc iubet, i. e,, de Confraternitate Doctrinae Christianae.

2. Haec Confraternitas est coetus paroecialis laicorum, qui a clero coadunan-
tur ac mente et corde praeparantur ad ea omnia quae ad munus docendi fidem
catholicam spectant; ac proinde sub regimine et vigilantia cleri illud munus ma-
ximi quidern momenti pro Ecclesia et animarum salute fideliter ac magno cum
proventu adimplere possunt et de facto adimplent.

3. Haec Confraternitas ab Ecclesia praescripta habet programmata pro omni
aetate ac necessitate instructionis religiosae, incipiens cum parentibus neo-natorum
et attingens puetos catholicos, praesertim qui scholas non religiosas seu publicas
(uti dicunt) frequentant, adultos quoque catholicos, qui instructione religiosa indi-
gent (et sunt fere omnes), et non catholicos atque catholicos lapsos, qui ad
Christum et Ecclesiam ducuntur, vel saltem benevole erga Ecclesiam disponuntur.
Reapse mazimo est auxilio ad opus conversionis perficiendum. Cum numerus
sacerdotum, fratrum et sororum, inspecto praesertim quotidiano incremento chri-
stifideliom, de die in diem decrescat, cumque instructio religiosa sit fundamentum
fidei et salutis: «fides ex auditu», dicit S. Paulus, nemo est qui non videat

quod Confraternitas Doctrinae Christianae est indispensabilis pro vita, vigore
et dilatatione Eeclesiae ubique terrarum.

4. Utique Confraternitas Doctrinae Christianae est magno auxilio parochis et
episcopis in munere ac missione divina impertiendi institutionem religiosam:
« Euntes docete omnes gentes », et permulti sunt parochi et episcopi, qui declara-
verunt ac declarant se non potuisse paroecias et diceceses efficaciter regere et ad
finern cum proventu perducere sine adiumento Confraternitatis,

Confraternitas ita cognita et probata, facile est declarare eam esse aptissimum,
efficacissimum et opportunissimum medium propagandi doctrinam christianam;
facile etiam est intelligere quare episcopi et sacerdotes, qui Confraternizatem sciunt
et sedulo adhibent in munere docendi, declarent futurum Ecclesiae esse in Confra-
ternitate Doctrinae Christianae,

5. Haec Confraternitas maxime diffusa est in sinpulis dioecesibus civitatum
Foederatarum Americae Septemirionalis, in dicecesibus canadensibus et in per-
multis dioecesibus Americae Latinae, in Africa, India, Insulis Philippinis et in aliis.
Experientia teste, conspicuum est laicos multa conferre posse pro Christo et Ec-
clesia per Confraternitatem Doctrinae Christianae.

6. Quae cum ita sint, mitum non est quod Summi Pontifices iam a saec. XVI,
et uti iam diximus, praesertim praesenti saeculo, commendarint immo iusserint
institutionem Confraternitatis in omni mundi paroecia.

a) S. Pius V, a. 1571, in constitutione Ex debito mandavit ut Confrater-
nitas Doctrinae Christianae institueretur pro instructione puerorum ac adultorum.

b) Papa Benedictus XIV, in decreto Efsi minime, die 2 februarii 1742, de-
crevit quod viri et mulieres Confraternitatis Doctrinae Christianae deberent adiu-
vare episcopos et parochos in opere efformationis religiosae.

¢) S. Pius X edidit viginti et unum documenta maiora circa instructionem
religiosam; sed legislatio specifica de Confraternitate Doctrinae Christianae inve-
nitur in decreto Acerbo nimis, quod direxit ad omnes mundi episcopos. Praescrip-
tiones huius decreti postea in Codicern Turis Canonici insertae sunt a Summo
Pontifice, praesertim in can. 711. Sequentia verba indicant naturam praescriptivam
decreti circa Confraternitatem Doctrinae Christianae et eius institutionem in omni
paroecia: « In omni mundi paroecia instituatur canonice Confraternitas Doctrinae
Christianae, Per Confraternitatem parochi, praesertim in locis ubi adest sacerdotum
penuria, invenjunt magnum adiumentum pro institutione catechistica a personis
laicis... ».

d) Opus Confraternitatis Doctrinae Christianae recepit supremam vim his
diebus in decreto ex S. Congregatione Concilii, die 15 februarii 1935, sub aucto-
ritate Papae Pii XI, qui statuit; « In omni paroecia.., instituatur Confraternitas
Docirinae Christianae, uti prima omnium societatum, secundum can, 711 ». In-
super a 5. Congtegatione Concilii adiungitur quaestio in relatione respondenda:
« An Confraternitas Doctrinae Christianae instituta sit in omni paroecia et quod-
nam adiumentum praebeat parochis in tradenda imstitutione catechistica? ».

e) Pius Papa XII et Papa Ioannes multa ediderunt in laudem Confrater-
nitatis Doctrinae Christianae. Pius Papa XII scripsit: « In vestra Ecclesia (Am.
Septemtr.) inter Adsociationes laicorum sunt quae sibi acquisiverunt gloriam pe-
rennem, scil., Actio Catholica et Confraternitas Doctrinae Christianae ». In litteris
episcopo Buifalensi transmissis, occasione Congressus Internationalis Confraterni-
tatis, scripsit idem Summus Pontifex: « Noster Sanctus Predecessor felicis memo-

rise, S. Pius X, mandavit ut in omni paroecia institueretur Confraternitas Doctri-
nae Christianae. Hoc sapiens mandatum sui Patroni caelestis uti thema Congressus
seligendo, Confraternitas demonstravit quod cognoscit servitium efficax quod lai-
catus, zelans et bene praeparatus, potest reddere episcopis et clero in munere
vitali docendi veritates religiosas ».

f) Papa Joannes, felicis memoriae, episcopo praesidi Coetus Episcopalis
Confraternitatis Doctrinae Christianae pro America Septemtrionali, haec inter alia
scripsit: « Confraternitas Doctrinae Christianae est forma maxime necessaria et
maxime pretiosa apostolatus laicorum », et em.mo ptincipi card. Amleto Ioanni
Cicognani, uti suo a latere Legato ad Congressum Internationalem Confraterni-
tatis apud Dallas scripsit: « Optamus ut Congressus habeat effectus salutares etiam
extra limites Statuum Foederatorum eo fine quod Confraternitas, tam saepe a
Suptemis Pontificibus commendata, longe lateque cognoscatur et instituatur ubigue
tetrarum ».

2) Bt Bumus Pater, feliciter regnans Paulus Papa scripsit eidem praesidi
Confraternitatis iam citato: « Congressus Catechisticus apud Dallas habitus dedit
magnum vigorem conatibus iam bene notis Confraternitatis, et fam hodiernis die-
bus Omnipotens Deus nobis permisit aspicere multos effectus pretiosos. Oramus-
que ut fructus abundantiores eveniant e conatibus membrorum Confraternitatis
Doctrinae Christianae, quibus amanter impertimus nostram paternam benedic-
tionem ».

h) In fine litterarum quas S. Congregatio de Seminariis die 7 martii huius
anni episcopis transmisit, citca praeparationem candidatorum ad sacetdotium, in-
venitur haec sententia: « Nobis placeret addere verbum de Confraternitate Doc-
teinae Christianae, quae est organisatio officialiter commendata ab Ecclesia pro
omni dioecesi et paroecia. Summi Pontifices frequenter de ea loquuti sunt et
Sacra Congregatio Coneilii ipsi officialiter dediz regulas et constitutiones... ».

Dubitari non potest ex decretis, scriptis et commendationibus Summorum
Pontificum et Ss. Congregationum, nechon ex experientia gloriosa multorum dioe-
cesiut et paroeciarum in multis mundi regionibus, esse mentem et voluntaiem
Feclesiae ut Confraternitas Doctrinae Christianae, mandato ecclesiastico, institua-
tur in omni mundi paroecia, uti maximum adiumentum episcopis et parochis
in munere summi moment docendi doctrinam christianam et conversiones faciendi.

Addi potest quod commissio conciliaris quae de catechesi apebat, unanime suf-
fraginm dedit ut Confratetnitas Doctrinae Christianae in schemate nominetur,

Mihi non adfuit tempus attingendi ingentem numerum Patrum Conciliarium,
qui cognoscunt et fovent Confraternitatem in dicecesibus, sed certus sum quod
eorum sensum exprimam cum humillime peto praeclarissimos Patres conciliares
ut foveant insertioni nominis Confraternitatis Doctrinae Christianae in schemate,
immo etiam introducant eam et foveant in suis dioecesibus.

Secretarius generalis: Exeant omnes photographi.

2
Exc.mus P. D. RAPHAEL GONZALEZ MORALEJO

Episcopus tit. Dardanius, aux. Valentinus

Venerabiles Patres conciliares,

Gratias agens em.mis moderatoribus quia licentiam loguendi wmibi
concesserunt quamuvis eam petivi besterna die, liceat wihi aliqua dicere
de n. 18 ter extra schema nobis recenter dato.

Plene® adhaereo iis quae sub hoc wumero® a competenti commis-
sione rite et perspicue addita sunt schemati de pastorali episcoporum
munere circa libertatem in episcoporum nominatione. Agitur enim de
quaestione momentosa, iam in sessione IT huius Concilii a nonnullis
Patribus proposita, quae in praesenti schemate adhuc a multis deside-
rabatur, Eo vel magis quod schema, dum nihil dicebat de nominatione
episcoporum, tamen sub n. 29 quaestionem parallelam proponebat:
« de parochorum nominatione, remotione et renuntiatione ».

Libertas de qua agitur sub n. 18 ter merito vindicatur, quasi « ius
proprium, peculiate et petr se exclusivum » competenti auctoritati ec-
clesiasticae, quoad omnes laicos qui, quocumgque modo, iura aut privi-
legia electionis, nominationis, praesentationis vel designationis ad epi-
scopatus officium hucusque usi sunt vel in posterum usurpare voluerint.

Sed liceat mihi, qui hanc ipsam libertatem in altera sessione plane
et sincere postulavi, in ista tertia, veritatem in caritate et aequitate pro-
sequendo, vobis animadvertere quam longe distet usus hucusque habi-
tus horum privilegiotum quae ipsa Ecclesia concessit ad aliqua gubernia
catholica, ab abusibus illis quibus nonnulli laici, Ecclesiae auctoritatem
et libertatem conculcare ausi sunt.

Cum vero Patres conciliares iam clare et quasi unanimiter mentem
suam satis aperuissent circa doctrinam catholicam de episcoporum col-
legio atque de eius relationibus cum Romano Pontifice, Successore Pe-
tri et totius collegii Capite, opportunum censeo aliqua addere iis quae
sub n, 18 ter recte proponuntut.

Videtur mihi in textu a competenti commissione proposito, quae-
stioni de episcoporum nominatione non satis provisum fuisse, Etenim
sub n. 18 ter, criterium ut ita dicam mere negativum continetur,

Sed cum reformatio Ecclesiae, quae in hoc Concilio Vaticano IT
intenditur, ex declarationibus Summorum Pontificum loannis XXIII et
Pauli VI, omnibus Patribus Concilii consentientibus, incipere debeat
ab ipsis institutionibus Ecclesiac, necesse est, mea quidem humili sen-

tentia, ut clarius in textu nostro appareant criteria positiva quibus Ec-
clesia, doctrinam de eius constitutione hierarchica in praxim applicando,
providere intendit ad rectam nominationem episcoporum. Sic faciendo,
exemplum et incitamentum praebebit laicis illis a quibus libertatem vin-
dicat. Immo et libentius ab omnibus accipientur ea quae « de parocho-
rum nominatione, remotione et renuntiatione » sub n. 29 statuuntur.

Hinc, firmiter stabilita potestate primatiali Romani Pontificis, quae-
dam proponuntur.

Criteria vero positiva quibus huiusmodi propositiones nituntur, ullo
modo tangere intendunt ea quae de nominatione episcoporum in Eccle-
siis orientalibus sarta tectaque per tot saecula servantur.

Propono igitur ut textui a commissione confecto haec addantur:
« In nominatione vero episcoporum interventio habeatur competentis
conferentiae episcopalis, audiatur presbyterium eius dioeceseos cuius
pastor est eligendus, nec praetermittatur opinio laicorum ». Dixi,

3

In textu scripto tradito: ' deest. ? Libenter. n. 18 ter.

Secretarius generalis: Audiant Patres! Em.mus D. card. Decanus,
praeses, rogat ut hac fetia quarta Quattuor Temporum consilium Ss. Do-
mini sancte servetur de ieiunio et abstinentia faciendis.

Aliud rogat secretarius generalis. In centro mechanographico pro-
stabant ad tredecim regesta continentia nomina Patrum ijuxta praece-
dentiam, Nunc cum multo labore tria tantum inventa sunt, Si ergo quis
ea abstulerit ad videnda nomina, ad capiendas notitias, rogatur ut ad
suam sedem reportet, quia illa regesta sunt necessaria etiam pro labore
nostro secretatiae generalis. Gratias.

Et nunc lego textum suffragationis XIV: « Dominus Simonem ut
petram et clavigerum Ecclesiae posuit, eumque Pastorem totius sui
gregis constituit; illud autem ligandi ac solvendi munus, quod uni Petro
datum est, collegio quoque Apostolorum, suo Capiti coniuncto, tribu-
tum esse constat ». Placetne an non placet haec propositio?

Moderator: Et nunc transitus fit ad schema de Oecumenismo, ubi
de libertate religiosa. Loquatur nunc relator qui nobis dabit relationem
super declarationem de libertate religiosa, exc.mus D. Aemilius De
Smedt, ep. Brugensis in Belgio.

DISCEPTATIO

1 — SCHEMA DECRETI

DE OECUMENISMO *

1. [ Prooemium|. UNITATIS REDINTEGRATIO inter universos chri-
stianos promovenda unum est ex praecipuis Sacrae Qecumenicae Synodi
Vaticanae Secundae propositis.' Una enim atque unica a Christo Do-
mino condita est Ecclesia, plures tamen christianae Communiones sese
ut Iesu Christi veram haereditatem hominibus proponunt; discipuli Do-
mini diversa sentiunt et per diversas ambulant vias, ac si Christus Ipse
divisus sit (cf. 7 Cor. 1, 13). Quae sane divisio et aperte voluntati
Christi contradicit, et scandalo est mundo atque sanctissimae causae
praedicandi Evangelium omni creaturae affert detrimentum.

Dominus vero saeculorum, qui propositum gratiae suae erga nos
peccatores sapienter et patienter prosequitur, novissime in christianos
inter se disiunctos animi compunctionem et desiderium unionis abun-
dantius effundere incepit. Qua gratia permulti ubique homines permoti
sunt atque inter fratres quoque nostros sefunctos amplior in dies motus,
Spiritus Sancti fovente gratia, exortus est ad omnium christianorum
unitatem assequendam. Hunc autem unitatis motum, oecumenicum nun-
cupatum, participant qui Deum Trinum invocant atque Iesum confi-
tentur Dominum et Salvatorem, nec modo singuli seiunctim, sed etiam

* Tn initio fasciculi continentis schema usque ad declarationem alteram legitur:
« Ss.mus Dominus Noster Paulus Pp. VI, in Audientia hac die infrascripto
impertita, statuere dignatus est ut hoc schema, de quo in Concilio Oecumenico
Vaticano Secundo deliberabitur, ad eiusdem Concilii Patres transmitteretur.

Ex Aedibus Vaticanis, die xxvir mensis Aprilis, anno mMcMLXIV.

HamreTrus Ioannes Card. CICOGNANI
a publicis Ecclesiqe negotiis

Verba, initio singulotum numerorum litteris inclinatis inter uncos [ ] posita,
in redactione definitiva tollentur.

Declaratio altera seu De Tudaeis et non Christianis zu#a cum Relatione gquam
primunt fransmittefur ».

in coetibus congregati, in quibus Evangelium audierunt quosque singuli
Ecclesiam dicunt esse suam et Dei. Omnes tamen, etsi diverso modo,
ad Ecclesiam Dei unam et visibilem adspirant, quae sit vere universalis
et ad universum mundum missa ut mundus ad Evangelium convertatur
et sic salvus fiat ad gloriam Dei.

Haec igitur Sacra Synodus ea omnia lacto animo considerans, cum
iam doctrinam de Ecclesia declaraverit, desiderio unitatis inter omnes
Christi discipulos restaurandae permota, catholicis omnibus proponere
vult adiumenta, vias ac modos quibus ipsi possint huic divinae vocationi
et gratiae respondere.

NOTAE

! Toannes XXIII, Litt, Encycl. Ad Petri Cathedram, 29 iunii 1959: A.AS,
51 (1959), pp. 511, 516.

Toanngs XXIII, Motu Proprio Superno Dei nutn, 5 iunii 1960: A.AS., 52
(1960), p. 436. Instituitur Secretariatus ad christianorum unitatem fovendam,

Toannes XXITI, Const. Apost. Humarnae Salutis, 25 decembris 1961, qua
Concilium Oecumenicum Vaticanum I indicitur: A.AS., 54 (1962), p. 9.

PavLus VI, in Alloc. ad Patres Conciliares habita, 29 septembris 1963:
AAS, 535 (1963), p. 832.

Carut 1
DE CATHOLICIS OECUMENISMI PRINCIPIIS

2. [De Ecclesiae unitate et unicitate]. In hoc apparuit caritas Dei
in nobis, quod Filius Dei unigenitus a Patre in mundum missus est, ut
homo factus, totum genus humanum redimendo regeneraret atque in
unum congregaret.! Qui antequam seipsum in ara crucis hostiam imma-
culatam offerret, Patrem pro fidelibus oravit, dicens: « Ut omnes unum
sint, sicut tu Pater in me, et ego in te, ut et ipsi in nobis unum sint: ut
credat mundus quia tu me misisti » (Io. 17, 21), et in Ecclesia sua
Eucharistiae mirabile sactamentum instituit, quo unitas Ecclesiae et si-
gnificatur et efficitur. Discipulis suis novum mutui amoris mandatum
dedit * atque Paraclitum Spiritum promisit* qui, Dominus et vivificans,
cum eis maneret in aeternum,

Exaltatus autem in cruce et glorificatus Dominus lesus Spiritum
promissum effudit, quo Novi Foederis populum, qui est Ecclesia, in
unitatem fidei, spei et caritatis vocavit et congregavit, sicut docet Apo-
stolus: « Unum corpus et unus Spiritus sicut vocati estis in una spe voca-
tionis vestrae, Unus Dominus, una fides, unum baptisma » (Eph. 4, 4-5).

Etenim « quicumque in Christo baptizati estis, Christum induistis...
Omnes enim vos unum estis in Christo Iesu » (Gal. 3, 27-28), Spiritus
Sanctus, qui credentes inhabitat totamque replet atque regit Feclesiam,
miram illam communionem fidelium efficit et tam intime omnes in Chri-
sto coniungit, ut Ecclesiae unitatis sit Principium, Ille divisionem gratia-
tum et ministrationum operatur,’ variis munetibus Ecclesiam Tesu Christi
ditans « ad consummationem sanctorum in opus ministerii, in aedificatio-
nem corporis Christi » (Eph. 4, 12).

Ad hanc autem sanctam suam Ecclesiam ubique tetrarum usque ad
consummationem saeculi stabiliendam, Christus munus docendi, re-
gendi et sanctificandi Collegio Duodecim concredidit.’” Inter eos Petrum
elegit, super quem post fidei confessionem Ecclesiam suam aedificare de-
crevit; cui claves regni caelorum promisit ® atque, post maioris dilectio-
nis professionem, universas oves in fide confirmandas’ et in perfecta
unitate pascendas commisit,® Ipso Christo Tesu summo angulari lapide’
et pastore animarum nostrarum ° in aeternum manente,

Tesus Christus per Apostolorum eorumque successorum fidelem
Evangelii praedicationem sacramentorumque administrationem, et per
gubernationem in dilectione, Spiritu Sancto operante, populum suum
crescere vult efusque communionem perficit in unitate: in confessione
unius fidei, in regiminis pastorum fraterna concordia, nec non in divini
cultus communi celebratione.”

Tta Ecclesia, unicus Dei grex, tamquam signum levatum in natio-
nes,” Evangelium pacis ministrans toti generi humano,” peregrinatur
in spe ad patriae supernae metam.”

Hoc est unitatis Ecclesiae sacrum mysterium, in Christo et per Chri-
stum, Spiritu Sancto munerum varietatem operante. Huius mysterii su-
premum exemplar et principium est in Trinitate personarum unitas unius
Dei Patris et Filii in Spiritu Sancto.

3. [De habitudine fratrum seiunctorum ad Ecclesiam catholicam].
In hac una et unica Dei Ecclesia iam a primordiis scissurae quaedam
exortae sunt,” quas ut damnandas graviter vituperat Apostolus; * po-
sterioribus vero saeculis ampliores natae sunt dissensiones, et Commu-
nitates haud exiguae a plena communione Ecclesiae catholicae seiunctae
sunt, quandoque non sine hominum utriusque partis culpa. Qui autem
nunc in talibus Communitatibus nascuntur et fide Christi imbuuntur,
de separationis peccato argui nequeunt, eosque fraterna reverentia et
dilectione amplectitur Ecclesia catholica. i enim qui in Christum cre-
dunt et baptismum rite receperunt, in quadam cum Ecclesia catholica
communione, etsi non petfecta, constituuntur. Profecto, ob discrepantias

variis modis vigentes inter eos et Ecclesiae catholicae fideles tum in re
doctrinali et quandoque etiam disciplinari tum circa structuram Eccle-
siae, plenae ecclesiasticac communioni opponuntur impedimenta non
pauca, quandoque graviora, ad quae superanda tendit motus oecumeni-
cus. Nihilominus, iustificati per fidem in baptismate, Christo incorpo-
rantur,” ideoque christiano nomine iure decorantur et a filiis Ecclesiae
catholicae ut fratres in Domino metito agnoscuntur.”

Insuper ex elementis seu bonis, quibus simul sumptis ipsa Ecclesia
aedificatur et vivificatur, quaedam immo plurima et eximia exstare pos-
sunt extra visibilia Eeclesiae catholicae saepta: Verbum Dei scriptum,
vita gratiae, fides, spes et caritas, aliaque interiora Spiritus Sancti dona
ac visibilia elementa: haec omnia, quae a Christo proveniunt et ad Ipsum
conducunt, ad unicam Christi Ecclesiam pertinent.

Non paucae etiam christianae religionis actiones sacrae apud fratres
a nobis sefunctos peraguntur, quae, variis modis secundum diversam
condicionem uniuscuiusque Ecclesiae vel Communitatis, procul dubio
vitam gratisae reapse generare possunt atque aptae dicendae sunt quae
ingressum in salutis communionem pandant.”

Proinde ipsae Ecclesiae ® et Communitates seiunctae, etsi defectus
illas pati credimus, nequaquam in mysterio salutis significatione et pon-
dere exutae sunt. lis enim Spiritus Christi uti non renuit tamquam salu-
tis mediis, quorum virtus derivatur ab ipsa plenitudine gratiae et veri-
tatis quae Ecclesiae concredita est.”

Attamen fratres a nobis seiuncti, sive singuli sive Communitates
et Ecclesiae eorum, unitate illa non fruuntur, quam TIesus Christus iis
omnibus dilargiri voluit quos in unum corpus et in novitatem vitae rege-
neravit et convivificavit, quamque Sacrae Scripturae et veneranda Eec-
clesiae Traditio profitentur. Per solam enim catholicam Christi Ecclesiam,
quae « generale auxilium salutis » est, omnis salutarium mediorum ple-
nitudo attingi potest.” Uni nempe Collegio apostolico cui Petrus praeest
credimus Dominum commisisse omnia bona Foederis Novi, ad consti-
tuendum unum corpus Christi in terris, cui plene incorporentur oportet
omnes, qui ad populum Dei iam aliquo modo pertinent. Qui populus,
durante sua terrestri peregrinatione, quamvis peccato obnoxius rema-
neat, in Christo iugiter crescit et a Deo, secundum Etus arcana consilia,
suaviter ducitur, usquedum ad totam aeternae gloriae plenitudinem in
caelesti Terusalem laetus perveniat.

4. [De Qecumenismo]. Cam hodie in pluribus orbis partibus, Spi-
ritu Sancto afflante,” oratione, verbo et opere multi conatus fiant acce-
dendi ad illam plenitudinem unitatis, quam Iesus Christus vult, haec

Sancta Synodus cunctos fideles catholicos hortatur ut, signa temporum
agnoscentes, operi oecumenico sollerter participent.

Per « Motum oecumenicum » intelliguntur activitates et incepta, quae
pro variis Ecclesiae necessitatibus et opportunitatibus temporum ad
christianorum unitatem fovendam suscitantur et ordinantur, ut sunt:
primum, omnes conatus ad eliminanda verba, iudicia et opera, quae fra-
trum sejunctorum condicioni secundum aequitatem et veritatem non
respondeant, ideoque mutuas cum ipsis rationes difficiliores reddant;
dein, in conventibus christianorum ex diversis Ecclesiis vel Communi-
tatibus in spiritu religioso ordinatis, « dialogus » inter peritos apte in-
structos initus, in quo unusquisque suae Communionis doctrinam pro-
fundius explicat eiusque characteres perspicue praesentat. Per hunc
enim dialogum veriotem utriusque Communionis doctrinae vitaeque co-
ghitionem et magis aequam aestimationem omnes acquirunt; tum etiam
illae Communiones eam conseqiruntur ampliotem collaborationem in
quibusvis officiis ad bonum commune ab omni conscientia christiana
postulatis, et in oratione unanimi, sicubi licet, conveniunt. Denique
omnes suam fidelitatem voluntati Christi circa Ecclesiam examinant at-
ue. ut oportet, opus renovationis nec non reformationis strenue aggre-
diuntur.

Quae omnia, cum a fidelibus Ecclesiae catholicae sub Pastorum vi-
ailantia prudenter et patienter perficiuntur, ad bonum aequitatis et veri-
tatis, concordiae et collaborationis, fraterni animi et unionis conferunt;
ut hac via paulatim. superatis obstaculis petrfectam communionem ec-
clesiasticam impedientibus, omnes Chtistiani. in una Eucharistiae cele-
bratione. in unius unicaeque Ecclesiae unitatem congregentur quam Chri-
stus ab initio Fcclesiae suae largitus est. quamaque inamissibilem in
Ecclesia catholica subsistere credimus et usque ad consummationem
saeculi in dies crescere speramus.

Patet igitur nullam adesse oppositionem, guamvis natura sua di-
stinguantut, inter hanc actionem oecumenicam et anostolatum reconci-
liationis ac braeparationis eorum sinculortm gui in Eerlesiam catho-
licam ingredi desiderant, cum uvtrumque sit opus a Spiritu Sancto in-
spiratum,

Fideles catholici in actione oecumenica sine dubio de aliis solliciti
sint oportet, pro illis orando, de rebus Ecelesiae cum illis communicando,
primos gressus ad illos movendo. In primis vero ipsimet sincero atten-
toque animo ea perpendere debent. quae in ipsa Familia catholica teno-
vanda et efficienda sunt, ut eius vita fidelius et clarius testimonium
reddat de doctrina institutisque a Christo per Apostolos traditis.”

Quamvis enim Ecclesia catholica omni a Deo revelata veritate et

omnibus instrumentis gratiae ditata sit, tamen membra eius non omni [9]
quo par est fervore inde vivunt, ita ut vultus Ecclesiae fratribus a nobis 25
seiunctis et universo mundo minus affulgeat atque regni Dei incremen-

tum retardetur. Quapropter Catholici omnes ad perfectionem christia-
nam tendere debent ® atque, pro sua quisque condicione, eniti ut Ec-
clesia, humilitatem et mortificationem Iesu in corpore suo portans,” de

die in diem mundetur et renovetur, donec Christus eam sibi exhibeat glo- 30
riosam, non habentem maculam aut rugam.”

In necessariis unitatem custodientes, omnes in Fcclesia, secundum
munus unicuique datum, cum in variis formis vitae spiritualis et disci-
plinae, tum in diversitate liturgicorum rituum, immo et in theologica
veritatis revelatae elaboratione, debitam libertatem servent; in omnibus 35
vero caritatem colant, Hac enim agendi ratione ipsi veri nominis catho-
licitatem simul et apostolicitatem Ecclesiae in dies plenius manifestabunt.

Ex altera parte necessarium est Catholicos cum gaudio agnoscere et
aestimare bona vere christiana, a communi patrimonio promanantia,
quae apud fratres a nobis seiunctos inveniuntur. Divitias Christi et dona 40
Spiritus Sancti agnoscere in vita aliorum, qui pro Christo testimonium
ferunt, quandoque usque ad sanguinis effusionem, aequum et salutare [10]
est: Deus enim semper mirabilis est et mirandus in operibus suis.

Neque est praetereundum, quaecumque a Spiritu Sancto in cordibus
fratrum seiunctorum efficiuntur, eadem ad nostram quoque aedificatio-
nem conferre posse. Quodcumque vere christianum est, numquam ger- 5
manis fidei bonis adversatur, immo semper efficere potest ut perfectius
ipsum mysterium Christi et Ecclesiae attingatur.”

Attamen divisiones christianorum impedimento Ecclesiae sunt quo-
minus ipsa ad effectum deducat plenitudinem catholicitatis sibi propriam
in iis filiis, qui sibi quidem baptismate appositi, sed a sua plena com- 10
munione sefuncti sunt. Immo et pro ipsa Ecclesia diflicilius fit plenitu-
dinem catholicitatis sub omni respectu in ipsa vitae realitate exprimere.

Haec Sacra Synodus cum gaudio advertit participationem fidelium
catholicorum in actione oecumenica in dies augeri, eamque Episcopis
‘ubique terrarum commendat, ut eadem promoveatur sollerter, et pru- 15
denter ab ipsis dirigatur.”

NOTAE
VCf I To. 4, 9; Col. 1, 18-20; Io. 11, 52.
t (Cf. Io. 13, 34
*Cf o 16, 7.

4 Cf. 1 Cor. 12, 4-11.
S Cf. Mt 28, 1820, collato To. 20, 21-23.

¢ Cf. M: 16, 18, collato Mz 18, 18,

T Cf. Le. 22, 32.

8 Cf. Te. 21, 15-18.

> Cf. Eph. 2, 20.

O Cf 1 Perr. 2, 25,

Conc, Vaticanum 1, Constitutio Pastor Acternus, 1870 (cf. Conciliorum
Qecumenicorum Decreta, Herder [1962] p. 787).

Y Leo XIII, Epist. Encycl. Satis cognitum, 29 fun. 1896: AS.S., 28 (1895-
1896), p. 710: « Ex quo consequitur, in magno eodemque pernicioso errore ver-
sari, qui ad arbitriom suum fingunt Eeclesiam atque infotrmant quasi latentem
minimeque conspicuam: item qui perinde habent atque institutum quoddam hu-
manum cum temperatione quadam disciplinae ritibusque externis, at sine perenni
communicatione munerum gratiae divinae, sine rebus iis, quae haustam a Deo
vitam quotidiana atque aperta significatione testentur. Nimirum alterutram esse
posse lesu Christi Fcclesiam tam repugnat, quam solo corpore, vel anima sola
constare hominem. Complexio copulatioque earum duarum velut partium prorsus
est ad veram Ecclesiam necessaria, sic fere ut ad natiram humanam intima animae
corporisque coniunctio ».

2 Cf Is. 11, 10-12,

B Cf Eph. 2, 17-18, collato Mc. 16, 15.

¥ Cf 1 Petr. 1, 3-9. ]

5 Cf. 1 Cor. 11, 18-19; Gdl. 1, 69; 1 To. 2, 18-19,

¥ Cf I Cor 1,11 sqq.; 11, 22,

7 DeNzZ. 696.

® Toannes XXIII, Litt. Encycl. Ad Petri Cathedram, 29 iun. 1959: A.A.S.,
{1959), p. 5315: « Sinite fratres et filios dulci vos desiderio appellemus; ... Eos igitur
omnes, qui a Nobis sefuncti sunt, tamquam fratres verbis alloguimunr S. Augustini
dicentis; “ Velint, nolint, fratres nostri suni. Tunc esse desinent fratres nostri, si
desierint dicere: Pater Noster ” (S, Aue., Iz Ps. 32, Enarr. II, 29: PL 36, 299} ».

In eadem Encycl. pp. 516-517: « Quamobrem ad omnes fratres ac filios No-
stros, qui ab hac Beatj Petri Cathedra disiuncti sunt, haec repetimus verba: Ego
sum... loseph, frater vester ».

¥ Cf. quoad Communitates orientales dissidentes:

Toannes XXIII, Litt. Encycl. Ad Petri Cathedram: A.A.S., 51 (1959), p. 515.

Prus XII, Alacre Studium:. A.A.S., 37 (1945), p. 600.

Mgr. CH. JoURNET: « La transmission ininterrompue de 'exesrcice valide du
pouvoir d’ordre & Iintérieur des Eglises dissidentes est un témoignage émouvant
des profondeurs de la volonté salvifique de Dieu, qui, en continuant de dispenser
de cette manigre les grices de contact de son sacrifice et de ses sacrements... nous
révele son étonnant dessein de commencer en quelque sorte a4 former I'Eglise en
dehors de V'Eglise... » (L’'Eglise du Verbe Incarné, I. La Hiérarchie Apostolique,
2%me ¢dit., Desclée, 1955, p. 652). Auctor citat circa illam quaestionem L. BiLror,
De Ecclesia Christi, Romae 1921, p. 339.

Quoad omnes Communitates christianas dissidentes:

Cf.: Lro XIII, Epist. Longinqua Oceani, 6 ian. 1895: A.5.5., 27 (1894-1895),
p. 399,

Lro XITI, Epist. Encycl. Caritatis studium, 25 iulii 1898: A.S5.S., 31 (1898-
1899), p. 11.

Prus XI, Litt. Encycl. Lux veritatis, 25 dec. 1931: A.AS., 23 (1931), p. 510.

J. Grisomont, O.8.B., Du Sacrement de I'Eglise et de ses réalisations im-
parfaites, in Irenikon, 22 (1949), pp. 356-357.

2 In traditione ecclesiastica nomen « Ecclesiaz » Communitatibus otienta-
libus dissidentibus saepe et coustamier attribuitur: of. sequentia documenta Ec-
clesiae:

1074-1075: S. Grecorrus VII loquitur de « Eeclesia Constantinopolitana »
(PL 148, 385-387) et de « Ecclesia orientali » (PL 148, 399-400).

1095: Ursanus II inter fines expeditionis Sacrae Crucis « liberationem Ec-
clesiatum otientalium » enumerat (ita VILLEY, La Croisade, p. 81).

1215; Conc, LaTrran. IV loquitur de « Graecorum Ecclesia » (Mansr 22,
989). Ita et GrEGorwUs IX (Manst 23, 38 A, C, E et 59, B et C).

1274: Conc. Lucpun. II. Etsi hic non agitur de Ecclesiis orientalibus adhuc
separatis, suum valorem habet id quod in fine professionis fidei Michaelis Palaeologi
dicitur: « Ad hanc autem sic potestatis plenitudo consistit, quod ecclesias ceteras
ad sollicitudinis partem admittit: quarum multas et patriarchales praecipue diversis
privilegiis eadem Romana Ecclesia honoravit, sua tamen observata praerogativa
tum in generalibus Concilils, tum in aliquibus aliis semper salva » (Manst 24,
70 As.).

1439: Conc. FrorenT.: In Definitione Laefentur caeli, 6 iul. 1439 legitur:
« sublatus est enim de medio paries qui occidentalem orientalemque dividebat Ec-
clesiam » (Conciliorum Qecumenicorym Decreta, Herder [1962], p. 500).

1848: Prus IX, in Litt. ad Orientales, In Suprema, 6 ian, 1848, haec habet:
« num ipsa haec Sanctae et Apostolicae Ecclesiae unitas in tanta illa vestrarum Ee-
clesiarum divisione, inveniri possit» (Pii IX P, M. Acta, vol, 1, p. 85).

1867: Prus IX, in Alloc. in Concistorio citca patriarchatum Ciliciae Arme-
norum, 12 iul. 1867, observat quod schisma orientale « ipsas Ecclesias ab unitate
catholica iamdiu misere seiunxit et separavit... Etsi vero aliquae ex illis Ecclesiis
ad catholicam unitatem... redierint...» {A.5.5, 3 [1867], p. 3435).

1868: Prus IX, Arcano divinge Providemtige, titnlum habet: « Litterae apo-
stolicae Pii IX ad omnes episcopos Fcclesiarum Ritus Orientalis communionem cum
Apostolica Sede non habentes », Aliguoties quoque in ipsa epistola Communitates
illae separatae « Ecclesiae » vocantur (A.S.5., 4 [1868], pp. 129-131).

1894; Leo XIII, Epist. Apost, Praeclarae gratulationis, 20 iun. 1894, loqui-
tut de « Eeclesils orientalibus » et dicit: « redintegrata nobiscum communione,
mirum profecto quanta Ecclesiis vestris dignitas, quantum decus, divino munere
accedit » (A.5.S., 26 [1893-1894], p. 709).

1898: Leo XII1, Litt. Apost. Cum divini Pastoris, 25 maii 1898, titulum
sequentem habet: « Litterae apostolicae de erectione Archisodalitatis precum et
piorum operum pro reditu Ecclesiarum dissidentium ad catholicam unitatem... »
(Leonis XIIT P. M. Acta, 18 [1898], p. 49).

1907: S. C. InpuLGENTIARUM dicit: « Ad impetrandam optatam inter Fecle-
siam Catholicam et Ecclesias ab hac dissidentes unionem ».

1912: 8. Prus X, Const. Apost, Tradita ab antiguis, 14 sept. 1912, haec
habet: « pax Ecclesiae graecae cum latina » (A 4.5, 4 [1912], p. 610).

1920: Benepicrus XV, Litt. Encycl. Spiritus Paraclitus, 15 sept. 1920, dicit:
« Atque utinam his monitis obsequantur orientales in primis Ecclesiae, quae iam
nimium diu a Petri Cathedra verso sunt animo » (A.A4.5., 12 [1920], p. 421).

[11)

[12]

1924: Prs XI, in Alloc. in Concistorio, 18 dec. 1924, « de Orientis Eccle-
siarum doctrinis institutisque... » (A.A.5,, 16 [1924], p. 491).

1928: Prus XI, Litt. Encycl. Mortalinm animos, 6 ian. 1928, loquitur de aca-
tholicoram actione « ad consociandas christianas Teclesias » (hic autem « Eccle-
sia » magis sumi videtur in sensu sociologico (A.A.5., 20 [1928], p. 9).

1944: Prus XII, Litt. Encycl. Ovientalis Ecclesiae decus, 9 april. 1944,
pluries Communitates orientales separaias « Ecclesias orientales » vocat (A.A.S.,
36 [1944], pp. 129 ss.).

1945: Prus XI1, Litt. Encycl. Orientales omnes Ecclesias, 23 dec. 1945, agit
de Communitatibus separatis (patet ex A.A.5., 38 [1946], p. 33) et dicuntur quan-
doque « societates » (p. 39), quandoque « Ecclesiae », v. g. p. 56: « Cum dissi-
dente Ecclesia coniunctio »; insuper: A.A.S., 38 (1946), pp. 35, 36, 42, 45, 46,
47, 48.

1953: Prus XII, Litt. Encycl. Orientales Ecclesias, 15 dec. 1952; AAS.,
45 (1953), p. 5: agitur hic de Communitatibus separatis.

1961: lIoanwes XXITI, Litt. Encycl. Aeterna Dei sapientia, 21 nov. 1961:
A.AS., 53 (1961), p. 790, dicit: « Atque illud tot christianarum ex oriente Eccle-
siatwum, ad memoriam insignium, ab Apostolica Sede discidium, postetiore tem-
pore patum... ».

1963: Paurus VI, in sermone apud monasterinm Cryptoferratense habito,
18 aug. 1963, loquitur de Ecclesiis Orientalibus seiunctis (L'Osservatore Romano,
19-20 aug. 1963).

1963: Paurus VI, in Alloe. ad Patres Conciliares habita, 29 sept, 1963,
AAS., 55 (1963), p. 859, verba in lingua graeca prolata.

1964: Paurus VI in sermone ad Bethlehem habito, 6 ian. 1964, dicit:
« Nous saluons avec beaucoup de respect et d’affection les illustres et vénérés Chefs
des Eglises distinctes de la Nétre, réunis ici» (A.AS., 56 [1964], p. 176).

U Toannes XXIII, Litt. Encycl. Ad Petri Cathedram: A.AS., 51 (1959),
p. 511; of. quoque: Alloc. eiusdem Summi Pontificis, occasione « Horae Sanctae »
in Basilica Vaticana, 5 iunii 1959: L’Osservatore Romano, 7 tunii 1959; ciusdem
S. Pontificis Alloc. ad moderatores dioecesanos Act. Cath. Italicae: L'Osservatore
Romano, 10-11 aug. 1959; eiusdem S. Pontificis Litt. Encycl. Grata recordatio,
26 sept. 1959; A.A.S., 51 (1959), pp. 677-678.

2 8. C. S. Orrici, Epist. ad R. J. Cushing, Archiepiscopum Bostoniensem,
8 aug. 1949: « Idem autem suo modo dici debet de Ecclesia, quatenus generale
Ipsa auxilium salutis est ». « Quandoquidem ut quis aeternam obtineat salutem,
non semper exigitur ut reapse Ecclesiae tamquam membrum incorporetur, sed id
saltem requiritur, ut eidem voto et desiderio adhaereat » {The American Ecclesia-
stical Review, 127 [oct. 1952], p. 308).

B 8. C. 8. Orricat, Instr. De motione oecumenica, 20 dec. 1949: A.A.S., 42
(1950), p. 142.

% Joannes XXIII, Allocutio Capitulo Generali Congregationis Ss.mi Sacra-
menti (L'Osservatore Romaro, 30 iunii 1961): « Dobbiamo respingere le facili
illusioni, giacche, quando fosse attuato I'ideale completo, sarebbe veramente lora
beata di chiudere tutte le nostre porte e case, ed avviarci, in coro osannante, al
Paradiso. Ci vorra molto, invece, prima che tutte le nazioni del mondo si ren-
dano petfettamente conto del Messaggio Evangelico; ed inolire occorrerd non
lieve fatica a far cambiare mentalitd, pregiudizi di quanti hanno un passato dietro

di s&; e bisognerd pure, in qualche modo, esaminare cid che il tempo, le tradizioni,
gli usi hanno cercato di inserire, sovrapponendosi alla realta e alla verita. Resta,
perd, intatto e ardente, il voto di rispondere all’anelito di unitdi enunciata dal
Divino Maestro, e tutto il nostro impegno perchg, un giorno, i popoli d’ogni lati-
tudine siano stretti con i doleissimi vincoli dell’unico Credo della Chiesa Santa
di Dio ».

5 Cf. Iac. 1, 4; Rom. 12, 1-2.

% Cf. 2 Cor. 4, 10; Phil. 2, 5.

¥ Cf. Eph. 5, 27.

B Cf, Prus XI, in Audientia 9 januvarii 1927 (Federazione Universitaria Cat-
tolica Italiana), L'Osservatore Romano, 10-11 ian. 1927; « Ma anche ai cattolici
manca talvolta la pietd fraterna, perché manca la conoscenza. Non si conosce
tutto quello che ¢’& di prezioso, di buono, di cristiano in questi frantumi dell’an-
tica verita cattolica. I massi staccati da una roccia aurifera, sono auriferi anch’essi.
Le venerabili cristianitd orientali conservano una tale veneranda santity di cose,
che meritano non solo tutto il rispetto, ma anche tutta la simpatia ».

® 8. C. S. Orricr, Instr. De Motione ocecumenica: AAS., 42 (1950),
p. 147

Carur 11
DE OECUMENISMI EXERCITIO

5. Ad totam Ecclesiam sollicitude unionis instaurandae spectat,
tam ad fideles quam ad pastores et unumqguemque secundum propriam
virtutem afficit, sive in vita christiana quotidiana sive in theologicis et
historicis investigationibus. Haec cura fraternam coniunctionem inter
omnes christianos existentem iam quodammodo manifestat, atque ad
plenam perfectamque unitatem secundum Dei benevolentiam conducit.

6. [De Ecclesiae renovatione]. Cum omnis renovatio Ecclesiae
essentialiter in aucta fidelitate erga vocationem eius consistat, ea procul
dubio ratio est cur motus versus unitatem contendat. Ecclesia in via
peregrinans vocatur a Christo ad hanc perennem reformationem qua
ipsa, qua humanum terrenumque institutum, perpetuo indiget;* ita ut
si quae, pro rerum temporumque adiunctis, sive in moribus, sive in eccle-
siastica disciplina, sive etiam in doctrinae enuntiandae modo — qui ab
ipso deposito fidei sedulo distingui debet — minus accurate servata fue-
rint, opportuno tempore recte debiteque instaurentur.’

Haec igitur renovatio insigne obtinet momentum oecumenicum. Va-
rii autem illi modi vitae Ecclesiae, per quos haec renovatio iam efficitur
— ut sunt motus biblicus et liturgicus, praedicatio Verbi Dei atque ca-
techesis, laicorum apostolatus, vitae religiosae novae formae, matrimonii
spiritualitas, doctrina et activitas Ecclesiae in re sociali, — tamguam

pignora et auspicia quaedam sunt habenda, quae futuros oecumenismi
progressus fauste portendunt.

7. [De conversione cordis]. Oecumenismus veri nominis sine in-
teriote conversione non datur. Etenim ex novitate mentis,’ ex sui ipsius
abnegatione atque ex caritatis liberrima eflusione proficiscuntur et ma-
turescunt desideria unitatis. Ideo a Spiritu divino imploranda nobis
est gratia sincerae abnegationis, humilitatis et mansuetudinis in ser-
viendo, atque fraternae in alios animi liberalitatis. « Obsecro itaque
vos », ait Apostolus gentium, « ego vinctus in Domino, ut dighe ambu-
letis vocatione, qua vocati estis, cum omni humilitate et mansuetudine,
cum patientia suppottantes invicem in caritate, solliciti servare unita-
tem Spiritus in vinculo pacis » (Eph. 4, 1-3). Exhortatio haec illos prae-
sertim spectat, qui ad sacrum ordinem eo consilio evecti sunt, ut con-
tinuetur missio Christi, qui inter nos « non venit ministrari, sed mini-
strare » (Mz. 20, 28).

De culpis etiam adversus unitatem valet testimonium S, Ioannis:
« 81 dixerimus quoniam non peccavimus: mendacem facimus eum, et
verbum eius non est in nobis » (1 Io. 1, 10). Humili igitur prece veniam
petimus a Deo et a fratribus seiunctis, sicut et nos dimittimus debitoribus
nostris.

Meminerint omnes christifideles se christianorum unionem eo me-
lius promovere, immo exercere, quo puriorem secundum Evangelium
vitam degere studeant. Quo enim arctiore communione cum Patre, Verbo
et Spiritu unientur, eo intimius atque facilius mutuam fraternitatem
augere valebunt,

8. [ De oratione unanimi). Haec cordis conversio vitaeque sancti-
tas, una cum privatis et publicis supplicationibus pro christianorum
unitate, tamquam anima totius motus oecumenici existimandae sunt et
merito cecumnenismus spiritualis nuncupari possunt.

Sollemne enim est catholicis frequenter ad illam orationem conve-
nire pro Ecclesiae unitate, quam Salvator Ipse in petvigilio mortis a Patre
flagranter precatus est: « Ut omnes unum sint » (Jo. 17, 21).

In quibusdam peculiaribus rerum adiunctis, cuiusmodi sunt pre-
cationes quae « pro unitate » indicuntur, atque in oecumenicis conven-
tibus licitum est immo et optandum, ut catholici cum fratribus sefunctis
in oratione consocientur, Communes eiusmodi preces perefficax sane me-
dium sunt gratiae unitatis impetrandae et genuina significatio vinculorum,
quibus catholici cum fratribus seiunctis adhuc coniunguntur: « ubi enim
sunt duo, vel tres congregati in nomine meo, ibi sum in medio eocrum »
(Mz. 18, 20).

Attamen communicationem in sacris considerare non licet velut me-
dium indiscretim adhibendum ad christianorum unitatem restaurandam.
Quae communicatio a duobus principiis praecipue pendet: ab unitate
Ecclesiae significanda, et a participatione in mediis gratiae. Significatio
unitatis plerumque vetat communicationem. Gratia procuranda quando-
que illam commendat. De modo concreto agendi prudenter decernat au-
ctoritas episcopalis, attentis omnibus circumstantiis temporum, loco-
rum et personarum,

9. [De fratrum mutua cognitione]. Fratrum sejunctorum animum
cognoscere oportet, Ad hoc necessario requiritur studium, quod secun-
dum veritatem et animo benevolo peragendum est. Catholici debito modo
praeparati acquirant necesse est meliorem cognitionem doctrinae et hi-
storiae, vitae spiritvalis et cultualis, psychologiae religiosae et cultu-
rae, quae fratribus propria est’ Ad id assequendum multum iuvant ex
utraque parte conventus ad theologicas praesertim quaestiones tractan-
das, ubi unusquisque « par cum pari » agat,” dummodo qui in illis partem
habent sub praesulum vigilantia, vere periti sint.” Ex tali dialogo etiam
clarius innotescet, quae sit revera Communionis catholicae condicio.
Hac via et seiunctorum fratrum mens melius cognoscetur eisque fides no-
stra aptius exponetur.

10. [De oectumenica institutione]. Sacrae theologiae institutiones
et aliae disciplinae praesertim historicae tradantur oportet sensu oecu-
menico, ut usque accuratius rerum veritati respondeant.

Multum enim interest futuros pastores et sacerdotes pollere theolo-
gia hoc modo adamussim elaborata, non polemica, in iis imprimis, quae
fratrum seiunctorum erga Ecclesiam catholicam relationes spectant.

A sacetdotum enim formatione necessaria institutio ac formatio spi-
ritualis fidelium et religiosorum quam maxime pendet.

Etiam catholici missionalia opera in iisdem terris ac alii christiani
incumbentes hodie praesertim cognoscant oportet quaestiones et fru-
ctus, quae ex oecumenismo in eorum apostolatu oriuntur,

11. | De modo exprimendi et exponendi doctrinam fidei]. Modus
ac ratio fidem catholicam exprimendi nullatenus obstaculum fieri debet
dialogo cum fratribus. Integra doctrina Iucide exponatur omnino oportet.
Nil ab oecumenismo tam alienum est quam ille falsus irenismus, quo
puritas doctrinae catholicae detrimentum patitur et eius sensus genui-
nus et certus obscuratur.’

Simul fides catholica et profundius et rectius explicanda est, modo
et sermone qui etiam a fratribus sefunctis possit vere comprehendi.

Insuper in dialogo oecumenico theologi catholici, doctrinae Ecclesiae
inhaerentes, una cum fratribus sefunctis investigationem peragentes de
divinis mysteriis, cum veritatis amore, caritate et humilitate progredi
debent. Sic via sternetur qua per fraternam hanc aemulationem omnes
incitentur ad profundiotem cognitionem et clariorem manifestationem
investigabilium divitiaram Christi.’

12. [De cooperatione cum fratribus seiunctis]. Coram omnibus
gentibus christiani universi fidem in Deum unum et trinum, -in Filium
Dei incarnatum, Redemptorem et Dominum nostrum profiteantur et
communi conatu in mutua aestimatione testimonium reddant spei no-
strae, quae non confundit. Cum hodiernis temporibus in re sociali coope-
ratio latissime instauretur, omnes protsus homines ad communem ope-
ram vocantur, potiore vero ratione ii, qui in Deum credunt, maxime
autem omnes christiani utpote Christi nomine insigniti. Omnium chri-
stianorum cooperatio coniunctionem illam qua jam inter se uniuntur
vivo modo exprimit atque Christi Servi vultum in pleniorem lucem po-
nit, Cooperatio haec, in non paucis nationibus iam instaurata, magis
magisque perficiatur oportet, in regionibus praesertim, ubi evolutio so-
cialis vel technica peragitur, sive in dignitate personae humanae recte
aestimanda, sive in bono pacis promovendo, sive in sociali Evangelii ap-
plicatione prosequenda, sive in scientiis et artibus spiritu christiano
provehendis, sive etiam in cujusvis generis remediis adhibendis contra
nostrac aetatis aerumnas, cuiusmodi sunt fames et calamitates, analpha-
betismus et inopia, penuria habitationum et non aequa bonorum distri-
butio. Hac cooperatione, omnes qui in Christum credunt facile addiscere
possunt, quomodo alii alios melius cognoscere et pluris aestimare queant
atque ad unitatem christianorum via sternatur.”

NOTAE

! Toannes XXIII, Litt. Encycl. Ad Petri Cathedram, 29 iunii 1959: A.A.S.,
51 (1959), p. 511: « Quae quidem suavissima spes iam Nos duxit vehementerque
excitavit ad propositum illud publice enuntiandum, Oecumenicum videlicet co-
gendi Concilium, ad quod sacrorum Antistites, de gravibus religionis rebus tracta-
turi, ex universo terrarum orbe convenient, ea praesertim de causa, ut ad Catho-
licae Fidei incrementum et ad rectam christiani populi morum renovationem deve-
niatur, utque ecclesiastica disciplina ad nostrorum temporum necessitates ratio-
nesque aptius accommodetur ».

InnocenTIUS 111, Sermo VI in Concilioc Generali Lateranensi habitus: PL
217, 674: « Ego autem illius invoco testimonium, qui testis est in caelo fidelis,
quod non carnali sed spirituali desiderio desideravi hoc pascha manducare vobis-

cum: non propter commoditatem terrenam, aut gloriam temporalem, sed propter
reformationem universalis Ecclesiae, ad liberationem potissimum Terrae Sanctae:
propter quae duo principaliter et praecipue hoc Sacrum Concilium convocavi »
(cf. etiam PL 216, 824).

Conc. LaTeEraN. V, Const. Sess. XII, 16 martii 1517: « Leo episcopus servus
servorum Dei, ad perpetuam rel memoriam, sacro approbante Concilio. Constituti
ifuxta verbum prophetae, meritis licet imparibus, super gentes et regna, officii
nostri debitum decenter exequimur, cum universi status ecclesiastici, ac universalis
ecclesiae, corumque negotiorum reformationem per nos utiliter factam innova-
mus... » (Conciliorum Oecumenicorum Decreta, Herder 1962, pp. 626, 39; 627, 3).

? Paurus VI, Alloc. ad Curiam Romanam, die 21 sept, 1963: A.AS., 55
(1963}, p. 797: « ... perenne riforma, di cui la Chiesa stessa, in quanto istituzione
umana e terrena, ha perpetuo bisogno ».

* Toannes XXIII, Cowcilium Oecumenicunr Vat. IT sollemniter inchoatur:
AAS., 54 (1962), p. 792: « Est enim aliud ipsum depositum fidei, seu veritates,
quae veneranda doctrina nostra continentur, aliud modus, quo eaedem enuntiantur,
eodem tamen sensu eademque sententia »,

* Cf. Eph. 4, 24

> Prus XII, Litt. Encycl. Sempiternus Rex, 8 sept. 1951: A.AS., 43 (1951),
p. 642: « Explanat profecto iter, quo assequenda est huiuvsmodi meta, tranquillior
sine ira et studio indagatio, qua magis quam exactis aetatibus vetera gesta retexi
atque perpendi nunc solent ».

¢ S. C. S. Orricn, Instr. De motione oecumenica: A.AS., 42 (1950), p. 145.

7 Ibid., p. 145: « Ad colloquia autem inter theologos catholicos et acatholi-
cos mittantur tantummodo sacerdotes, qui, scientia theologica et firma sua adhae-
sione ad principia et normas hac in re ab Ecclesia statutas, ad illa vere idoneos se
probaverint », Haec debent fieri « singulari protsus Ordinarioruam vigilantia »
(Ibid., p. 144).

 Ibid., p. 144: « Cavendum est enim ne spiritu, qui « irenicus » hodie dici-
tur, doctrina catholica — sive de dogmate sive de veritatibus cum dogmate con-
nexis agatur — studio comparativo et desiderio vano assimilationis cuiusdam pro-
gressivae variatum professionum fidel ita conformetur vel quodammodo accommo-
detur doctrinis dissidentium, ut puritas doctrinae catholicae detrimentum patiatur
vel elus sensus genuinus et certus obscuretur ».

* Cf. Eph. 3, 8.

Paurus VI, Alloc, ad Observatores, die 17 oct, 1963 habita: L'Osservatore
Romano, 19 oct, 1963: « Vérité divine qu’il faut sans cesse s’efforcer d’approfon-
dir pour la mieux posséder et en vivre plus pleinement. “ Chercher pour trouver, et
trouver pour chercher encore ”; cetie phrase de s, Augustin.. nous concerne
tous: un wvrai chrétien ne connait pas 'immobilisme ».

0§ C.S. Orricn, Instr. De motione oecumenica: A.A.S., 42 (1950), p. 145:
« Permittuntur conventus cum acatholicis, quando agitur de via, qua collatis
viribus principia fundamentalia iuris naturae vel religionis christianae defendan-
tur contra colligatos hodie Dei inimicos vel agitur de ordine sociali redinte-
grando aliisve id genus quaestionibus ».

CaruT IIT

DE ECCLESIIS ET DE COMMUNITATIBUS ECCLESIALIBUS
A SEDE APOSTOLICA ROMANA SEIUNCTIS

13. Ad duas praecipuas scissionum categorias inconsutilem tunicam
Christi afficientium oculos convertimus.

Primae earum in Oriente evenerunt, sive contestatione dogmatica-
rum formularum Conciliorum Ephesini et Chalcedonensis, sive, poste-
riore tempore, per solutionem ecclesiasticae communionis inter Patriar-
chatus orientales et Sedem Romanam.

Aliae dein, post amplius quattuor saecula, in ipsa occidentali Eccle-
sia ortae sunt ex eventibus qui sub nomine Reformationis communiter
veniunt, Exinde a Sede Romana plures Communiones sive naticnales
sive confessionales se selunxerunt. Inter eas, in quibus traditiones et
structurae catholicae ex parte subsistere pergunt, praceminet Communio
anglicana, .

Hae tamen diversae divisiones intet se valde differunt non solum
ratione originis, loci et temporis, sed praesertim natura et gravitate
quaestionum ad fidem et structuram ecclesiasticam pertinentium,

Quam ob rem, haec Sancta Synodus, nec conditiones diversas di-
versorum coetuum christianorum parvipendens, neque supetrstites, non
obstante divisione, nexus inter eos practeriens, ad prudentem actionem
oecumenicam exercendam sequentes considerationes proponere decernit.

I - De Ecclesiarum Ovientalium peculiari consideratione

14, [De mente atque historia Orientalium propria]. Ecclesiae Orien-
tis et Occidentis per non pauca saecula suam propriam viam, fraterna
tamen communione fidei et vitae sacramentalis conjunctae, secutae sunt,
Sede Romana moderante juxta communem consensum, si dissentiones
circa fidem vel disciplinam inter eas orirentur.! Sacrosanctae Synodo
gratum est, inter cetera gravis momenti, omnibus in mente revocare
non paucas in Oriente particulares seu locales Ecclesias ab ipsis Aposto-
lis originem duxisse. Proinde apud Otientales praevaluit atque prae-
valet sollicitudo et cura servandi fraternas illas in fidei caritatisque com-
munione necessitudines, quae inter Ecclesias locales, ut inter sorotes,
vigere debent.?

Praetermittendum pariter non est Ecclesias Orientis proprium ab
origine habere thesaurum, ex quo plura in rebus liturgicis, in traditione

spirituali et in ordine juridico Ecclesia Occidentis deprompsit. Neque
illud parvi faciendum est fundamentalia dogmata christianae fidei de
Trinitate et de Verbo Dei, ex Virgine Deipara incarnato, in Conciliis
oecumenicis in Oriente celebratis definita esse. Ad hanc fidem servan-
dam illae Ecclesiae multa et passae sunt et patiuntur.’

Tradita autem ab Apostolis haereditas diversis formis et modis ac-
ceptata est et inde ab ipsis Ecclesiae primordiis hic et illic varie expli-
cata ob diversitatem quoque ingenii et vitae conditionum. Quae omnia,
praeter causas externas, proptet defectum mutuae comprehensionis et
caritatis separationibus ansam praebuerunt.

Quamobrem Sacrosancta Synodus omnes quidem, sed praesertim eos
exhortatur qui in instaurationem plenae communionis inter Ecclesias
orientales et Ecclesiam catholicam incumbere intendunt, ut debitam con-
siderationem habeant de hac peculiari condicione nascentium crescen-
tiumque Ecclesiarum Orientis et de indole relationum, quae inter eas
et Sedem Romanam ante separationem vigebant atque rectam de his
omnibus existimationem sibi efforment., Haec accurate servata ad dia-
logum intentum summopere conferent,

15. [De Orientalium traditione liturgica et spirituali]|. Omnibus
quoque notum est quanto cum amore christiani orientales liturgica Sa-
cra peragant, praesertim celebrationem eucharisticam, fontem vitae Ec-
clesiae et pignus futurae glotiae, qua fideles cum episcopo uniti accessum
ad Deum Patrem habentes per Filium Verbum incarnatum, passum et
glorificatum, in effusione Sancti Spiritus, communionem cum Sanctissima
Trinitate consequuntur, « divinae consortes naturae » (2 Petr. 1, 4)
effecti. Proinde per celebrationem Eucharistiae Domini in his singulis
Ecclesiis, Ecclesia Dei aedificatur et crescit,' et per concelebrationem
commuio earum manifestatur.

In cultu hoc liturgico Mariam semper Virginem, quam Oecumenica
Synodus Ephesina sollemniter Deiparam Sanctissimam proclamavit ut
vere et proprie Christus Filius Dei et Filius Hominis secundum Secriptu-
ras agnosceretur, Orientales pulcherrimis hymnis magnificant et multos
quoque Sanctos, inter quos Patres universalis Ecclesiae, collaudant.

Cum autem illae Ecclesiae, quamvis seiunctae, vera sactamenta ha-
beant, praecipue vero, vi successionis apostolicae, sacerdotium et Eucha-
ristiam, quibus arctissima necessitudine adhuc nobiscum coniunguntur,
quaedam communicatio in sacris, datis opportunis circumstantiis, non
solum possibilis est sed etiam suadetur.

In Oriente quoque inveniuntur divitiae illarum traditionum spiri-
tualium, quas praesertim monachismus expressit. Ibi enim inde a glo-

riosis sanctorum Patrum temporibus floruit spiritualitas illa monastica,
quae dein ad occidentales partes manavit et ex qua religiosum latinorum
institutum tamquam e suo fonte originem duxit ac deinceps novum
vigorem identidem accepit.” Quapropter enixe commendatur ut Catholici
accedant ad has spirituales Patrum Orientalium divitias quae hominem
totum ad divina contemplanda evehunt.

Ditissimum Orientalium patrimonium liturgicum et spirituale co-
gnoscere, venerari, conservare et fovere omnes sciant maximi esse mo-
menti ad plenitudinem traditionis christianae fideliter custodiendam et
ad reconciliationem orientalium et occidentalium christianorum perfi-
ciendam.,

16. | De Ovientalium propria disciplina). Praeterea a primis iam
temporibus Ecclesiae Orientis disciplinas proprias a Sanctis Patribus
atque Synodis, etiam Oecumenicis, sancitas sequebantur. Cum autem
unitati Ecclesiae minime obstet, immo decorem eius augeat et ad mis-
sionem efus implendam non parum conferat quaedam morum consuetu-
dinumque diversitas, uti supta memoratur, Sacra Synodus sollemniter,
ad omne dubium tollendum, declarat Ecclesias Orientis, memores neces-
sariae unitatis totius Ecclesiae, ius et officium habere se secundum pro-
prias disciplinas regendi, utpote indoli suorum fidelium magis congruas
atque bono animorum consulendo aptiores. Perfecta huius traditionalis
principii observantia, non semper quidem servata, ad ea pertinet quae
ad unionem restaurandam tamquam praevia condicio omnino requi-
runtur.”

17. [De indole propria Qrientalium in divinis tractandis]. Quae
supra de legitima diversitate dicta sunt, eadem placet etiam de diversa
theologica doctrinarum enuntiatione declarare. Etenim in veritatis re-
velatae exploratione methodi gressusque diversi ad divina cognhoscenda
et confitenda in Oriente et in Occidente adhibiti sunt. Unde mirum
non est quosdam aspectus mysterii revelati quandoque magis congrue
percipi et in meliorem lucem poni ab uno quam ab altero, ita ut tunc
variae illae theologicae formulae potius inter se compleri dicendae sint
quam opponi. Ad traditiones theologicas authenticas Orientalium quod
attinet, agnoscendum est eas eximio quidem modo in Sacris Scripturis
radicatas esse, vita liturgica foveri et exprimi, viva apostolica traditione
scriptisque Orientalium Patrum ac spiritualium auctorum nutriri, ad
rectam vitae institutionem, immo ad christianam veritatem plene con-
templandam tendere.’

Totum hoc patrimonium spirituale ac liturgicum, disciplinare ac theo-

logicum in diversis suis traditionibus ad plenam catholicitatem et apo-
stolicitatem Ecclesiae pertinere haec Sancta Synodus declarat, gratias
agens Deo quod multi orientales Ecclesiae catholicae filii, qui hoc patri-
monium custodiunt et illud purius pleniusque vivere cupiunt, iam cum
fratribus traditionem occidentalem colentibus in plena communione
vivunt,

18. [Conclusio]. His omnibus bene perspectis, haec Sacrosancta Sy-
nodus sollemniter renovat id quod a Sacris praeteritis Conciliis nec non
a Romanis Pontificibus declaratum est, nempe ad communionem et uni-
tatem restaurandam opus esse « nihil ultra imponere oneris quam ne-
cessaria » (Act. 15, 28), Vehementer etiam exoptat ut ad eam paulatim
consequendam ommnes conatus exinde intendant in variis institutis et
formis vitae Ecclesiae, praesertim oratione et fraterno dialogo circa
doctrinam et muneris pastoralis urgentiores aetatis nostrae necessitates.
Eodem modo Pastoribus et fidelibus Ecclesiae catholicae commendat
necessitudines cum eis qui non iam in Oriente, sed procul a patria vitam
degunt, ut fraterna collaboratio cum eis in spiritu caritatis et secluso
omni spiritu contentiosae aemulationis crescat, Quod si hoc opus toto
animo promoveatur, Sacrosancta Synodus sperat fore ut, sublato pariete
occidentalem orientalemque Ecclesiam dividente, unica tandem fiat man-
sio angulari firmata lapide, Christo Iesu, qui faciet utraque unum.’

II - De Ecclesiis et Communitatibus ecclesialibus in Qccidente seiunctis

19. [De propria barum Comwmunitatum condicione]. Ecclesiae et
Communitates ecclesiales, quae vel in gravissimo illo rerum discrimine,
quod in Occidente iam ab exeunte medio aevo initium sumpsit, vel po-
sterioribus temporibus ab Apostolica Sede Romana separatae sunt, cum
Ecclesia catholica peculiari afhinitate ac necessitudine iunguntur ob diu-
turnam populi christiani vitam praeteritis saeculis in ecclesiastica com-
munione peractam,

Cum hae vero Ecclesiae et Communitates ecclesiales propter diversi-
tatem originis, doctrinae et vitae spiritualis non tantum a nobis, sed
etiam inter se non parum differant, eas aeque desctibere opus perdif-
ficile est, quod hic aggredi non intendimus.

Quamvis motus oecumenicus et desiderium pacis cum Ecclesia catho-
lica nondum ubique invaluerint, spes nobis est fore ut in omnibus sensus
cecumenicus et mutua aestimatio paulatim crescant.

Attamen agnoscendum est inter has Ecclesias et Communitates atque
Ecclesiam catholicam magni ponderis discrepantias adesse, non tantum

indolis historicae, sociologicae, psychologicae, culturalis, sed imprimis
interpretationis tevelatae veritatis. Quo autem facilius, non obstantibus
illis differentiis, dialogus oecumenicus instaurari possit, in sequentibus
quaedam eflerre volumus quae fundamentum huivs dialogi atque incita-
mentum esse possunt ac debent,

20. [De Christo confitendo]. Mens nostra eos imprimis christianos
respicit, qui Jesum Christum ut Dominum et unicum mediatorem inter
Deum et homines palam confitentur ad unius gloriam Dei, Patris et
Filii et Spiritus Sancti.” Non leves scimus quidem existere discrepantias
a doctrina catholicae Ecclesiae etiam de Christo Verbo Dei incarnato et
de opere redemptionis, proinde de mysterio ministerioque Ecclesiae et
munere Mariae in opere salutis. Lactamur tamen videntes fratres sefun-
ctos in Christum tamquam fontem et centrum communionis ecclesiasticae
intendere, Desiderio tacti unionis cum Christo compelluntur ad unita-
tem magis magisque quaerendam atque etiam ad testimonium fidei suae
ubique apud gentes reddendum,

21. [De Sacrae Scripturae studio]. Sacrarum Scripturarum amor
et veneratio ac prope cultus fratres nostros ad constans et sollers Sacrae
Paginae studium adducunt: Evangelium « virtus enim Dei est in salu-
tem omni credenti, Tudaeo primum, et Graeco » (Rom. 1, 16).

Spiritu Sancto movente, in ipsis Sacris Scripturis Deum inveniunt
sibi loguentem in Christo, a prophetis praenuntiato, Verbo Dei pro
nobis incarnato, In iis vitam Christi contemplantur et ea quae Divinus
Magister ad salutem hominum docuit et peregit, mysteria praescrtim
mortis eius et resurrectionis.

At cum christiani a nobis sefuncti auctoritatem divinam Sacrorum
Librorum affirmant, aliter ac nos — diversi quidem diverse — sentiunt
de habitudine Scripturas inter et Ecclesiam, in qua secundum fidem catho-
licam magisterium authenticum peculiarem obtinet locum in Verbo Dei
scripto exponendo et praedicando.

Nihilominus Sacra Eloquia in ipso dialogo eximia sunt instrumenta
in potenti manu Dei ad illam unitatem adipiscendam, quam Salvator
omnibus hominibus exhibet,

22. | De vita sacramentali]. Baptismi Sacramento, quandocumque
iuxta Domini institutionem rite confertur ac debita animi dispositione
accipitur, homo vere Christo crucifixo et glorificato incorporatur atque
ad vitae divinae consortium regeneratur fuxta illud Apostoli: « conse-
pulti ei in baptismo, in quo et resurrexistis per fidem operationis Dei,
qui suscitavit illum a mortuis » (Col. 2, 12).°

Baptismus igitur vinculum unitatis sacramentale constituit vigens
inter omnes qui per illud regenerati sunt. Attamen baptismus per se
dumtaxat initium et exordium est, quippe qui totus in acquirendam ten-
dit plenitudinem vitae in Christo. Itaque baptismus ordinatur ad inte-
gram fidei professionem, ad integram incorporationem in salutis insti-
tutum, prout ipse Christus illud voluit, ad integram denique in commu-
nionem eucharisticam insertionem.

Communitates ecclesiales a nobis seiunctae, quamvis deficiat eorum
plena nobiscum unitas ex baptismate profluens, et quamvis, praesertim
propter Sacramenti Ordinis defectum, plenam realitatem Eucharistiae non
servaverint, tamen, dum in Sancta Coena mortis et resurrectionis Do-
mini memoriam faciunt, vitam in Christi communione significari profi-
tentur atque gloriosum Eius adventum exspectant. Quapropter doctrina
circa Coenam Domini et cultum et Ecclesiae ministeria obiectum dialogi
constituat oportet.

23. | De vita cum Christo]. Christiana horum fratrum conversatio
fide in Christum alitur, baptismatis gratia et Verbo Dei audito fovetur.
Manifestatur quidem in oratione privata, in meditatione biblica, in fami-
liae christianae vita, in cultu communitatis ad laudem Dei congregatae.
Ceteroquin cultus corum nonnumquam elementa conspicua communis
antiquae liturgiae prae se fert.

Fides qua Christo creditur fructus edit in laude et gratiarum actione
pro beneficiis divinitus acceptis; accedit vivus iustitiae sensus et sincera
caritas in proximum, Haec autem operosa fides haud pauca etiam insti-
tuta ad miseriam spiritualem et corporalem sublevandam, ad iuventutis
educationem excolendam, ad sociales vitae condiciones humaniores red-
dendas, ad pacem universim constabiliendam protulit.

Quod si inter christianos multi non semper eadem ratione atque
catholici Evangelium in re morali intelligunt neque easdem solutiones
difficiliorum hodiernae societatis quaestionum admittunt, nthilominus
ut nos volunt verbo Christi ut fonti christianae virtutis haerere et apo-
stolico oboedire praecepto: « Omne, quodcumque facitis in verbo aut
in opere, omnia in nomine Domini Tesu Christi, gratias agentes Deo et
Patri per Ipsum » (Col. 3, 17). Hinc dialogus oecumenicus de morali
Evangelii applicatione initium sumere potest.

24. [Conclusio]. Sic post breviter expositas condiciones, quibus
exerceri contingit actio oecumenica, et principia quibus moderanda est,
fidenter oculos ad futura convertimus. Haec Sacrosancta Synodus hor-
tatur fideles, ut a quavis levitate vel imprudenti zelo se abstineant, quae

vero progressui unitatis nocere possint. Forum enim oecumenica actio
non potest esse nisi plene sincereque catholica, fidelis nempe veritati,
quam ab Apostolis et Patribus accepimus, et consentanea fidei, quam
Ecclesia catholica semper professa est, ac simul in eam plenitudinem ten-
dens, qua Dominus decursu temporum Corpus Suum vult augeatur.

Haec Sacrosancta Synodus instanter exoptat ut filiorum Ecclesiae
catholicae incepta cum inceptis fratrum seiunctorum coniuncta progre-
diantur, quin Providentiae viis ullum ponatur obstaculum et quin futu-
ris Spiritus Sancti impulsionibus praejudicetur. Insuper se consciam
esse declarat hoc sanctum propositum reconciliandi christianos omnes
in unitate unius unicaeque Ecclesiae Christi humanas vires et dotes exce-
dere, Quapropter spem suam in oratione Christi pro Ecclesia, in amore
Patris erga nos, in virtute Spiritus Sancti penitus ponit. « Spes autem
non confundit: quia caritas Dei diffusa est in cordibus nostris per Spi-
ritum Sanctum qui datus est nobis » (Romz. 3, 5).

NOTAE

U Cf. G. L. HerTLING, S. 1., Communio, Chiesa e Papato nell’antichity cristia-
nd, Romae 1961,

Cf. quoque G. Baroy, La théologie de U'Eglise de Saint Clément de Rome &
Saint Irénée, Paris 1945,

? Lro XIII, Litt. Apost, Orientalium Dignitas, 30 nov. 18%4. AS.S., 27
(1894-1895), p. 258: « Inde enimvero, dum sua praecipuis Orientis Eeclesiis apo-
stolica origo testatior constat, apparet simul et enitet earumdem cum Romana
usque ab exordiis summa coniunctio ».

¥ Leo XIIT, Litt. Apost. Orientalium Dignitas: A.5.S., 27 (1894-1895), p. 257:
« Apud illas enim, inita benighissimo Dei consilic humanae redemptionis primor-
dia, celeriter ad ea properavere incrementa, ut laudes apostolatus et martyrii,
doctrinae et sanctitatis ptimo honore floruetint, primam saluberrimorum fructuum
laetitiam ediderint. Ex illis autem perampla beneficiorum vis in ceteros late populos
mire profluxit ».

* Cf. S. Toann. CrrysosT., In Toannem Homelia XLVI, M. G. 59, 260-262.

> Tam tempore Patrum S. Benedictus in Regula sua momentum fontium
monasticorum Orfentalium agnoscit et commendat, inter quos expresse nominat
Vitas Patrum nec non Regulam Sancti Basilii.

Cf. etiam Prum XII, Tis qui interfuerunt Conventui studiorum de Monachato
virorum Orientalium, Romae habito (in allocutione 11 aprilis 1958): A.A.S., 50
(1958), pp. 282-286, praesertim p. 285: « Le monachisme oriental, en effet, bien
qu'ayant conservé de précieux caractires spécifiques, est 4 lorigine des autres
formes de monachisme chrétien, et son influence, ainsi que Nous le notions
4 Pinstant, se retrouve plus ou moins dans tous les grands ordres religieux ».

® Lo XIII, Litt. Apost, Orientalium Dignitas: A.5.5., 27 (1894-1895), p. 258:
« Praestantissimum id esse existimamus ad incolumitatem disciplinae Orientalium



CONGREGATIO GENERALIS LXXXVI 317

propriae, cui valde semper tribuimus animum curasque adiicere... Siquidem in
rituum orientalium conservatione plus inest quam credi possit momenti, Augusta
enim, qua varia ea rituum genera nobilitantur, antiquitas, et praeclaro est orna-
mento Ecclesiae omni, et fidei catholicae divinam unitatem affirmat ».

Lreo XITI, Motu proprio Auspicia rerumz, 19 martii 1896: A.S5.5., 28 (1895-
1896), p. 589: « Quippe rei catholicae valde nimirum interest eam omnibus tolli
ac dilui opinionem, quae quosdam ex Orientalibus antehac tenuit, perinde ac si
ipsorum iure, de privilegiis, de rituali consuetudine vellent Latini detractum quid-
quam aut deminutum ».

T Prus XII, Litt. Encycl. Orientalis Ecclesiae decus, 9 apr. 1944: A.AS., 36
(1944), pp. 137-138; « Itemque aestimatione debita ea omnia amplectatur opottet,
quae Orientalibus gentibus fuere peculiare veluti patrimonium, a maioribus tradita;
simul guae ad sacram Liturgiam et ad Hierarchicos Ordines spectent, simul etiam
quae ad ceteras christianae vitae rationes pertineant, modo eadem cum germana
religionis fide rectisque de moribus normis penitus concordent. Sit enim necesse
est singulis universis orientalis ritus populis in rebus omnibus, quae a sua cuiusque
historia a suogue cuinsque ingenio atque indole pendent, legitima libertas, quae
tamen a vera et integra Iesu Christi doctrina non discrepet ».

¥ Cf. Conc. FLORENT., Laetantur Caeli, 1439 (cf. Conciliorum Qecumenico-
rum Decreta, Herder 1962, p. 500).

? Cf. Nouvelle Delpi 1961, Ed. Delachaux et Niestl¢, Neuchatel-Paris (1962)
p. 147.

W Cf. Rom. 6, 4.

DecraraTio PrIiOR
DE LIBERTATE RELIGIOSA

SEU
DE IURE PERSONAE ET COMMUNITATUM AD LIBERTATEM
IN RE RELIGIOSA

25. Huius declarationis momentum neminem fugit, qui attendere
velit, quantum recta libertatis religiosae consideratio conferat ad con-
tactus et relationes sereno et pacato animo instaurandos inter christianos;
huiusmodi enim consideratio est condicio omnino necessaria ut dialogus
oecumenicus haberi possit,

26. [ Natura libertatis religiosae describitur]. Homines ad imagi-
nem Dei formati et ad consortium divinae naturae vocati officium et
honorem habent ut, secundum dictamen conscientiae, voluntatem Crea-
toris et Salvatoris in re religiosa sequantur. Inde exoritur ius ad liberta-
tem religiosam in societate, vi cuius homines religionem suam privatim
et publice exercere valent nec ulla coactione ab ea exercenda prohiberi
possunt, Haec libertas religiosa postulat ut in humana societate condi-

ciones necessariae promoveantur, in quibus omnes, vel singillatim vel
in coetibus religiosis coniuncti, vocationi divinae libere et integre re-
spondere possint.

Per libertatem religiosam homo a Dei potestate nullo modo eman-
cipatus est, quasi falsum et verum posset aeque aestimare, vel ab omni
erga Summum Numen obligatione solutus esset, vel ipsi officium non
incumberet rectam sibi de rebus religiosis conscientiam formandi, vel
sibi pro libito statuete valeret uttum et in qua religione Deo servire
velit,

His prae oculis habitis, Sacra Synodus, dum hominum a Deo depen-
dentiam affirmat, libertatem simul in societate circa res religiosas ab
omnibus ubique terrarum agnoscendam et observandam esse hac decla-
ratione manifestare intendit.'

27. [ Munus Ecclesiae]. Ecclesia catholica, ut divino obtemperet
mandato: « docete omnes gentes... docentes eos servare omnia quaecum-
que mandavi vobis » (M¢, 28, 19-20), impensa cura adlaborare debet
« ut sermo Dei currat et clarificetur » (2 Thess. 3, 1) et omnes unani-
mes, uno ore honorificent Deum et Patrem Domini nostri Iesu Christi.?

Obsecrat igitur Ecclesia a filiis suis « primum omnium fieri obsecra-
tiones, orationes, postulationes, gratiarum actiones pro omnibus homini-
bus... Hoc enim bonum est et acceptum coram Salvatore nostro Deo,
qui omnes homines vult salvos fieri et ad agnitionem veritatis venire »
(I Tim. 2, 1-4). Insuper ipsos hortatur ut, in sapientia ambulantes ad
eos, qui foris sunt,” « in Spiritu Sancto, in caritate non ficta, in verbo
veritatis » (2 Cor. 6, 6-7) lumen vitae diffundere satagant auxiliis na-
turae et gratiae quibus ipse Dominus usus est, praedicatione nempe
doctrinae, exemplo vitae et testimonio perhibito veritati,’ etiam usque
ad sanguinis effusionem.

28. [Ad amplectendam fidem nemo cogatur]. Dum vero discipuli
Christi in statu viae sunt, cum officio veritatem annuntiandi et defen-
dendi coniunctam semper et ubique habent obligationem agendi aman-
ter, prudenter et patienter cum hominibus qui in erroribus circa fidem
versantur, Etenim ab ipsis agnoscendus et admittendus est modus sua-
vis et humanae naturae aptatus, quo Deus homines sensim ad suum
amorem allicit, Respiciendum igitur est et ad officia erga verbum vivi-
ficans, quod praedicandum est, et ad iura personae et ad mensuram
gratiae, quae a Deo tribuuntur homini qui ad fidem libere admittendam
invitatur.

Haec est ratio cur Ecclesia filios suos hortatur ut, veritatem facientes

in caritate,’ semper curent ut, dum homines ad fidem veram adducere
conantur, ab ipsis assensus ne detur nisi cum plena libertate et sine
animi reprehensione. Error reiciendus est, veritas praedicanda, intel-
lectus illustrandus.® In annuntianda autem veritate ab omni directa vel
indirecta coactione abstinendum est.’

Ecclesia catholica praecipit ne ullus invitus cogatur ad amplexan-
dam fidem catholicam, Quae traditionalis norma Ecclesiae® pro una-
quaque persona valet et ab ipsa nmatura actus fidei postulatur. Homo
enim a Salvatore redemptus et « in adoptionem filiorum per Tesum Chri-
stum » (Eph. 1, 5) vocatus, revelationi divinae adhaerere non potest
nisi ex una parte Pater traxerit eum ® et ex altera rationabile ac liberum
Deo praestiterit fidei obsequium.

29. [Religiosa personae libertas in societate]. Libertatem religio-
sam non tantum a christianis et pro christianis, sed ab omnibus et pro
omnibus hominibus et coetibus religiosis in societate humana obser-
vandam esse Ecclesia catholica asserit.”

Vocatio enim divina, quae homini iter ad Deum et ad salutem in
Deo assequendam aperit atque praescribit, maximam reveta personae
humanae dignitatem constituit. Quapropter in sociali convictu libertas
sequendi hanc vocationem sine ulla imposita vel impediente coactione
cum maximum et uhicuique proprium bonum tum aliarum libertatum
fundamentum ac tutelam constituit, atque ideo ab unoquoque tamgquam
verum strictumque ius etga eos quibuscum vitam degit habenda et ob-
servanda est.

Hujus autem vocationis hominis seu integrae necessitudinis ad Deum
norma est lex divina, quae est aeterna, obiectiva, absoluta, universalis.
Unusquisque ergo tenetur ad hanc Dei ordinationem omni studio recte
cognoscendam ut se libere el conformare valeat.

Homo tamen dum his in terris vitam degit, voluntati Dei obtempe-
rare potest tantummodo prout legem divinam sui ipsius conscientiae di-
ctamine percipit, et finem suum ultimum obtinere nequit nisi iudicium
conscientiae sibi prudenter efformando eiusque dictamen fideliter se-
quendo. Ideo qui conscientiae suae sincere oboedit, ipsi Deo, etsi quan-
doque confuse vel inscie, oboedit et honore dignus aestimandus est, Si
quis igitur, quantumvis conatus sit recte videre quid Deus in concreto
ab ipso petat, in erroneam interpretationem incidat, nullus homo nec
ulla humana potestas ius habet illum inducendi ad operandum contra
suae conscientiae dictamen.

Quum libertas religiosa elemento essentiali privaretur et inanis eva-
deret, si publice exerceri non posset, ab Ecclesia catholica vindicatur non

tantum libertas opinionis, nec tantum libertas adimplendi ritus propriae
religionis, sed verum propriumque personae ius ad servanda et testanda
officia sua privata et publica erga Deum et homines, sive singulares sive
collective sumptos, ad totam scilicet vitam suam secundum postulata
suge religionis ordinandam in re familiari, educativa, culturali, sociali,
caritativa et in aliis humanae vitae activitatibus."

Exercitium jurium in re religiosa propter naturam socialem hominis
limitatum est et eam mensuram excedere non potest sine qua nec digni-
tas essentialis personae humanae illaesa maneret, nec re vera possibilis
esset societas hominum qui, utpote libero arbitrio praediti et sequelis
peccati originalis contaminati, errare possunt. Id exercitium limitari non
licet nisi in quantum graviter contradicit fini societatis, qui constat com-
plexu earum vitae socialis condicionum, quibus homines suam ipsorum
petfectionem possunt plenius et expeditius consequi ® ac simul fide-
liter observare inalienabilia fura a Deo hominibus in communi tributa.

Si igitur in sensus religiosi manifestationibus usus inveniantur per-
versi, qui personae dignitati et iuribus aliorum clare noceant, populorum
rectores secundum prudentiae regulas iis obstent oportet.”

Contra vero, publicae rei moderatoribus nefas est imponere civibus
professionem vel reiectionem cuiuscumque teligionis tamquam condi-
clonem, qua plene vel partialiter vitae nationali et civili participare pos-
sint. Pariter haec libertas religiosa offenditur damnatione ad paenas prop-
ter rationes religiosas; atque etiam laeditur quando, religionis causa,
peragitur spoliatio bonorum, privatio rerum quae ad vitam decentem
requiruntur, negatio aequalitatis socialis et nationalitatis, recusatio ac-
cessus ad actus civiles et exercitii iurium fundamentalium quae, hodie
praesertim, concorditer et universaliter agnoscuntur.”

Publicae rei moderatores ex alia parte tenentur ius personae ad
libertatem in re religiosa efficaciter tueri ipsumque apte promovere.”
Reipublicae enim proprium est personae iura non tantum agnoscere et
observare, sed etiam eorum exercitium facilius reddere et impedire quo-
minus hominibus huiusmodi iura exercentibus difficultates ponantur.”

30. [Libertas coetuum religiosorum in societate]. Tus ad libertatem
religiosam, quod singulis personis competit, etiam coetibus agnoscen-
dum est. Hi enim constituuntur libera personarum voluntate, impe-
rante conscientia; praeterea requiruntur sociali hominum natura et di-
gnitate, ut ipsi religionem revera vivere possint.

Ipsis igitur, intra supra dictos limites a fine societatis imponendos,
ius competit ut secundum proptias leges sese regant, Deum cultu pu-
blico honorent, membra sua in vita religiosa exercenda adiuvent et do-

ctrina sustentent easque insitutiones promoveant, in quibus membra
inter se adiuvent ad vitae activitates secundum sua principia religiosa
ordinandas,

Homines ergo qui, iuxta dictamen conscientiae suae in Ecclesia ca-
tholica fidem swam profiteri volunt, a rei publicae moderatoribus ex-
spectare possunt et debent ut suae Ecclesiae libertas religiosa agnosca-
tur, Ipsi enim ius habent vivendi in societate quam libera voluntate
elegerunt, quaeque ex ipsorum animi persuasione, a Deo volita et a
Christo fundata est tamquam institutio sine qua integra vita christiana
dari non potest, quandoquidem ad essentiam vitae christianae pertinet
ut vivatur in populo seu in communitate instrumentis salutis praedita.

His perpensis, haec Sacra Synodus declarat vim quamlibet ad reli-
gionem ipsam delendam sive in toto genere humano, sive in aliqua re-
gione, sive in determinato coetu religioso, manifestissime et gravissime
laedere voluntatem Creatoris et Salvatoris hominum, atque ipsa sacra
personae humanae et familiae gentium iura.

Tus pariter coetibus religiosis competit ut sincerae honestaeque pto-
pagationi seu annuntiationi religionis studeant, vitato tamen « prose-
lytismo » quippe qui mediis impropriis et inhonestis utatur, Illi coetus
impediri nequaquam possunt quominus rationes suae religionis pro-
ponant, ut apud auditores persuasio religiosa oriatur, qua moti sese li-
bere eorum Communitati adsocient.

Civiles potestates nullam directam capacitatem et competentiam ad
determinandas vel moderandas relationes civium cum Creatore ac Sal-
vatore suo possident, ideoque non possunt Communitates religiosas tem-
poralibus finibus reipublicae subordinare. Quo magis autem societas ci-
vilis propitias suppeditat condiciones ad vitam religiosam fovendam,
eo magis ipsa fruetur bonis quae undequaque proveniunt ex fidelitate ho-
minum erga vocationem suam divinam,

31. [Libertas religiosa praesenti aetate]. Postquam Sacra Synodus
hac sua declaratione affirmavit personae humanae et Ecclesiae aliarum-
que Communitatum religiosarum ius ad libertatem religiosam in socie-
tate ubique et ab omnibus observandum esse, omnes huius aetatis homi-
nes denique adprecatur ut considerent quantopere libertas religiosa in
praesentibus adiunctis agnoscenda et defendenda sit.”

Manifestum enim est genus humanum magis magisque in dies unum
fieri, arctiores fieri relationes quibus homines diversae culturae et reli-
gionis inter se connectuntur, augeri apud omnes conscientiam propriae
cuiusque responsabilitatis, rem publicam ob ipsam etiam iuridicam sui
regiminis configurationem ineptam esse ad iudicia de veritate circa rem

Al

[32]

15

30

35

40

(33]

10

15

20



[33]

25

[34]

322 ACTA CONC. VATICANI II — PERIODUS III

religiosam ferenda. Pacifica cohabitatio et iusta concordia in Familia hu-
mana hodie ut cum maxime dari non possunt, nisi ubique terrarum su-
prema et sanctissima Dei vocatio atque suprema hominum iura et offi-
cia ad vitam religiosam libere in societate ducendam cbserventur. Faxit
igitur Deus et Pater omnium ut Familia humana, diligenter servata so-
ciali libertate religiosa in societate, per gratiam Christi et virtute Spiritus
Sancti adducatur ad supetiorem illam ac perennem libertatem « qua
Christus nos liberavit » (Gal. 5, 1).

NOTAE

' Modo suo oecumenico decretum proponit altam doctrinam Toanwts PP. XXTIT
in Litt. Encycl. Pacem in terris. Duo sunt praecipua capita doctrinae:

1) « In hominis iuribus hoc quoque numerandum est, ut et Deum, ad re-
ctam conscientiae suae normam, venerari possit, et religionem privatim publice
profiteri » (A.A.S., 535 [1963], p. 269);

2} huic iuri offictum respondet illud agnoscendi et colendi; quod officium
incumbit 4) omnibus aliis hominibus (#b#d., p. 264), et maxime &) rei publicae cu-
ratoribus (¢bid., pp. 273-274),

Doctrinam hanc sui praedecessoris fel. record. apertis verbis sanxit Paurus VI
glor. regn.: « Ob huiusmodi dolores quanta afficimur tristitia, et quam vehementer
dolemus, cum cernimus in quibusdam territoriis religiosam libertatem, sicut alia
praecipua hominis iura, opprimi eorum principiis et artibus, qui opiniones a suis
diversas de re politica, de hominum stirpibus, de cuiusvis generis religione non
tolerant. Dolemus praeterea tot adhuc iniurias alicubi iis esse illatas, qui reli-
gionem suam honeste ac libere profiteri velint» (Alocutio ad Patres Concilii
Oecumenici Vaticani 1I, 29 sept. 1963: A.A.S., 55 [1963], pp. 855-856).

Haec porro doctrina proponitur ut terminus hodiernus longioris evolutionis
tum in doctrina catholica de dignitate personae humanae tum in Eeclesiae pa-
storali sollicitudine pro hominis libertate. In hac evolutione principium conti-
nuitatis est ipsa haec doctrina atque sollicitudo, Principium vero progressus est
duplex distinctio, quae ab Ecclesia lentius facta est, quaeque a IoanNe PP, XXIII
clare tandem est affirmata, Primo, distinguendum est inter falsas ideologias, quas
vacant, et incepta atque instituta, quae ordinem civilem et politicum contingunt
ut haec, quatenus cum rectae rationis praeceptis congruant, probari possint, illis
ideologiis falsis constanter reiectis (cf, ibid., p. 300). Deinde, distinguendum est
inter errores religiosos et personam humanam bona fide errantem, ut iura, quae
ad dignitatem libertatemque humanam pertineant, adhuc agnosci et coli debeant,
illis ipsis erroribus immutabiliter denegatis (cf. ibid., pp. 299-300).

His accedit, quod rerum eventus continuo mutabilis occasionem praebuit veri
nominis progressus in doctrina Ecclesiae in eiusque sollicitudine pastorali, ut his
diebus ad amplissimum humanae libertatis pattrocinium suscipiendum Ecclesia
obstringatur, quod est explendum et doctrina magisteriali et omnium fidelium
actuositate (cf. #bid., fere passim), Etenim Ioannes PP. XXITE, una cum veritate,
Iustitia, caritate, etiam libertatem effert, utpote quae est his nostris temporibus
omnis bene ordinatae civitatis necessaria consuetudo (cf. pp. 266, 268, 279, 297,

301). Quod utique est in documentis Fcclesiae simu! novum quid, simul traditioni
alte catholicae quid consentaneum quam maxime,

Enimvero sicut olim, ita hodie, ab Ecclesia damnatur libertas conscientiae illa,
quam praedicaverunt rationalismi fautores, hoc fundamento innixi, quod individua
conscientia exlex est, ut nullis sit normis obnoxia divinitus traditis. Damnatur
etiam hodie, sicut olim, libertas cultus illa, cuius principium est indifferentismus
religiosus, ex radice relativismi doctrinalis deductus. Negue minus hodie, quam
olim, damnatur illa separatio Ecclesiae a Statu, quae dicitur, quam proponit
theoria rationalistica de juridica omnicompetentia Status, secundum quam Ecclesia
intra ipsum organismum Status incorporetur necesse est, ut sit potestati statali sub-
iecta. Integram plenamque vim suam retinent hae damnationes olim latae, quia
inconcussum manet earum principium, quod est doctrina catholica de hominis
dignitate et sollicitudo catholica pro veri nominis libertate. Dignitas enim hominis
in hoc reponitur, quod soli Deo vivo et vero serviat, et libertas hominis in hoc
maxime manifestatur, quod hoc servitium sit liberum, ad rectam normam propriae
conscientiae praestitum,

Ast hoc idem principium nosttis his temporibus ad novas ducit conclusiones,
quas efformare coeperunt Romani Pontifices recentiores, Periculum enim non
iam adest, ne falsi nominis libertas dignitati humanae iniuriam faciat, quod olim
accidit. Novum adest periculum, ne libertatis humanae omne genus nova quadam
tytannide obruatur, pereunte primo libertate religiosa quod absit. Pro sua ergo
aucta sollicitudine curaque erga hominis dignitatem, doctrinam traditionalem no-
vo modo, nostris temporibus accommodato, aptaverunt tecentiores Romani Pon-
tifices. Collocant enim inter iura hominis ptaecipua ius ad liberum exercitium reli-
glonis in societate, iuxta dictamina conscientiae reciae, sive vera sit conscientia
sive errore veritatis aut impari rerum sacrarum cognitione bona fide capta (cf. Pacem
in terris, AAS., 55 [1963], p. 299). Famdem doctrinam eamdemdque, quae ei
subest, sollicitudinem proponit praesens Decretum de Libertate Religiosa,

2 Cf, Rom. 15, 6.

5 Cf. Col. 4, 5.

4 Cf. To. 18, 37.

S Cf. Eph. 4, 15.

8 Cf. Toannes XXIII, Litt. Encycl. Pacem in terris, 11 aprilis 1963: A.A.S.,
55 (1963), pp. 299-300: « Omnino errores ab iis qui opinione labuntur semper
distinguere aequum est, quamvis de hominibus agatur, qui aut errore veritatis
aut impari rerum cognitione capti sint, vel ad sacra ad optimam vitae actionem
attinentium. Nam homo ad errorem lapsus iam non humanitate instructus esse
desinit, neque suam umquam personae dignitatem amittit, cuius ratio est semper
habenda. Praeterea in hominis patura numquam facultas perit et refragandi erro-
ribus et viam ad veritatem quaerendi. Neque umquam hac in re providentissimi Dei
auxilia hominem deficiunt. Ex quo fieri potest, ut si quis hodie vel perspicuitate
egeat, vel in falsas discesserit sententias, possit postmodum, Dei collustratus Iu-
mine veritatem amplecti »,

T Cf. Pius XII, Alloc. ad Praelatos auditores ceterosque officiales et admi-
nistros Tribunalis S. Romanae Rotae, 6 oct. 1946: A.AS., 38 (1946), p. 394, ubi
citatur a R. P. Pro Memoria Secretariae Status ad Legationem Yugoslaviae ad
Sanctam Sedem: « D’aprés les principes de la doctrine catholique, la conversion
doit &tre le résultat, non pas de contraintes extérieures mais de I'adhésion de 1'ime

aux vérités enseignées par I'Eglise catholique. C'est pour cela que I'Eglise catho-
lique n’admet pas dans son sein les adultes, qui demandent a y entrer ou & y faire
retour, qu’a la condition qu’ils soient pleinement conscients de la portée et des
conséquences de l'acte qu'ils veulent accomplit ». IpeEm, Litt. Encycl. Mystici
Corporis, 29 iunii 1943: A.A.S., 35 (1943), p. 243: « At si cupimus non inter
missam eiusmodi totivs mystici Corporis comprecationem admoveri Deo, ut aber-
rantes omnes in wnum lesu Christi ovile quam primuem ingrediantur, profitemur
tamen omnino necessarium esse id sponte libenterque fieri, cum nemo credat nisi
volens. Quamobrem si qui, non credentes, eo reapse compelluntur ut Ecclesiae
aedificium intrent, ut ad altare accedant, sacramentaque suscipiunt, ii procul
dubio veri Christifideles non fiunt; fides enim, sine gua « impossibile est placere
Deo » (Hebr. 11, 6), liberrimum esse debet « obsequium intellectus et volunta-
tis » (Cone. VaT., Const. de fide catholica, cap. 3). 8i igitur aliguando coniingat,
ut contra constantem Apostolicae huius Sedis doctrinam, ad amplexandam catho-
licam fidem aliquis adigatur invieus, id Nos facere non possumus quin, pro officii
nostri conscientia, reprobamus ».

8 LacranTius, Divirarum Institutorum, lib. V, 19: ed. S. Brandi et G. Laub-
mann, CSEL 19, p. 463; PL 6, 614 (cap. 20): « Non est opus vi et iniuria, quia
religio cogi nmon potest, verbis potius quam verberibus res agenda est, ut sit
voluntas ».

Op. cit.: CSEL 19, p. 464; PL 6, 614: « Itaque nemo a nobis retinetur invi-
tus — inutilis est enim Deo qui devotione ac fide caret — et tamen nemo discedit
ipsa veritate retinente ».

Op. cit.: CSEL 19, p. 465; PL 6, 616: ¢ Nihil est enim tam voluntarium
quam religio, in qua si animus sacrificantis aversus est, iam sublata, iam nulla est ».

S. AmBrosius, Epistola ad Valentinianum Imp., Ep. 21: PL 16, 1047: « Dei
lex nos docuit quid sequamur, humanae leges hoc docere non possunt. Extorguere
solent timidis commutationem, fidem inspitare non possunt ».

S. Aucustinus, Contra litteras Petiliani, lib. 11, cap. 83: ed. M. Petschenig,
CSEL 52, p. 112; PL 43, 315; cf. C. 23, q. 5, ¢. 33 (ed. Friedberg, col. 939):
« Augustinus respondit: Ad fidem quidem nullus est cogendus invitus; sed per se-
veritatem, immo et per misericordiam Dei tribulationum flagellis solet perfidia
castigari »,

S. Grecorwus Macenus, Epistola ad Virgilium et Theodorum Episcopos Mas-
silliae Galliarum, Registrum Epistolarum, I, 45: ed. P. Ewald et L. M. Hartmann,
MGH Ep. 1, p. 72; PL 77, 510-11 (lib. I, ep. 47): « Dum enim quis piam ad
baptismatis fontem non praedicationis suavitate, sed necessitate pervenerit, ad
pristinam superstitionem remeans inde deterius moritur, unde renatus esse vide-
batur »,

Epistola ad Iobannem Episcopum Constantinopolitanum, Registrum Episto-
larum, III, 52: MGH Ep. 1, p. 210; PL 77, 649 (lib. III, ep. 53); <f. D. 45,
c. 1 (ed. Friedberg, col. 160): « Nova vero atque inaudita est ista praedicatio, quae
verberibus exigit fidem ».

Conc. Torer. IV, ¢ 57: Manst 10, 633; cf. D. 45, ¢. 5 (ed. Friedberg,
col. 161-162): « De Iudaeis hoc praecepit sancta synodus, nemini deinceps ad cre-
dendum vim inferre; cui enim vult Deus miseretur, et quem wult indurare. Non
enim tales inviti salvandi sunt, sed volentes; ut integra sit forma iustitiae: sicut
enim homo proprii arbitrii voluntate serpenti oboediens periit, sic vocante gratia

Dei, ptoptiae mentis conversione homo quisque credendo salvatur. Ergo non vi,
sed libera arbitrii facultate, ut convertantur suadendi sunt, non potius impel-
lendi... ».

CrLeMeNs III, Litterae Decretales: X, V, 6, 9, ed. Friedberg col. 774:
« ... Statuimus enim ut nullus Christianus invitos vel nolentes Tudaeos ad bapti-
smum (per violentiam) venire compellat. $i quis autem ad Christianos causa fidei
confugerit, postquam voluntas eius fuerit patefacta, Christianus absque calumnia
efficiatur; quippe Christi fidem habere non creditur, qui ad Christianorum bapti-
smum non spontaneus, sed invitus cogitur pervenire... »,

InvocenTiUs IT1, Epistols ad Arelatensem Archiepiscopum, X, 111, 42, 3:
ed. Friedberg, col. 646: « .. Verum id est religioni Christianae contrarium, ut
semper Invitus et penitus conttadicens ad recipiendam et setvandam Christianita-
tem aliquis compellatur... ».

« Ad amplexandam fidem catholicam nemo invitus cogatur » C.I1.C., ¢. 1351,
Ut patet ex textu supra citato, haec norma canonica ex S. Augustino provenit.
Inde excerpta in Decretum et postea in Codicen: translata est,

* Cf. To. 6, 44,

I Cf. Toannes XXITI, Litt. Encycl. Pacem in terris, 11 aprilis 1963: A.AS,
535 {1963), pp. 260-261: « In hominis inribus hoc quoque numerandum est, ut et
Deum, ad rectam conscientiae suae normam, venerari possit, et religionem priva-
tim publice profiteri ». Cf. Prus XII, Nuntius radiophonicus, 24 dec. 1942; A.A.S.,
35 (1943), p. 19, ubi inter « iura fundamentalia personae » hoc etiam collocatur:
« il diritto al culto di Dio privato e pubblico, compresa I'azione caritativa reli-
giosa ». Cf. Prus XI, Litt, Encycl. Mi¢ brennender Sorge, 14 martii 1937: A.A.S,,
29 (1937), p. 160: « Der gliubige Mensch hat ein unvetlierbares Recht, seinen
Glauben zu bekennen und in den thm gemdssen Formen zu betdtigen. Gesetze,
die das Bekenntnis und die Betitigung dieses Glaubens unterdriicken oder erschwe-
ren, stehen in Widerspruch mit einem Naturgesetz ». Cf. Leo XIII, Litt. Encycl.
Libertas praestantissiraum, 20 iunii 1888: Acta Leonis XIIT, 8 (1888), pp. 237-238:
« Illa quoque magnopere praedicatur, quam conscientiae libertatem nominant; quae
si ita accipiatur ut suo cuique arbitratu aeque libeat Deum colere, non colere, argu-
mentis, quae supra allata sunt, satis convincitur. Sed potest etiam in hanc senten-
tiam accipi, ut homini ex conscientia officii Dei voluntatem sequi et fussa facere,
nulla re impediente, in civitate liceat. Haec quidem vera, haec digna filiis Dei li-
bertas, quae humanae dignitatem personae honestissime tuetur, est omni vi iniu-
riaque maior, eademque Ecclesiae semper optata ac praecipue cara ».

" Commemoranda est hoc loco expositio constitutionalismi, qui dicitur, a
TIoanne XXIII data in Litt. Encycl, Pacems in terris, 11 aprilis 1963, of. A.AS., 55
(1963), pp. 278279, in contextu totius documenti, Est enim huiusmodi constitu-
tionalismus, qui sane religioni christianae plurimum debet, doctrina de iuridiciali
et politica civitatis compositione secundum quam « potestas publica suapte natura
ad tutandum communitatis bonum spectat, cuius ptinceps officium est agnoscere
honestos libertatis fines eiusque fura sarta tecta servare » (ibid., pp. 285-286).
Immo ad constitutionalismum vero sensu christianum pertinet illud quod praedi-
cavit Leo XIII, Litt. Encycl. Sapientine christiange, 10 januarii 1890: A.AS., 22
(1889-90), p. 396: « Dubitari vero salva fide non potest, istiusmodi regimen ani-
morum Ecclesiae esse assignatum uni, nihil ut in eo sit politicae potestati loci; non
enim Caesari, sed Petro claves regni caelorum Iesus Christus commendavit », Agit

igitur ultra vires, et rem sacram, quae homo est, maxime violat potestas publica,
quando sese regimini animorum vel curae animaram immiscet.

2 Cf. Toanngs XXIII, Litt. Encycl. Mater er Magistra, 15 maii 1961: A.AS.,
53 {1961), p. 417: « ... debent qui publicze rei praesunt compertam habete rectam
de communi omnium bono notionem, quae summam complectitur earum vitae
socialis condicionum, quibus homines suam ipsorum perfectionem possint plenius
atque expeditius consequi », Cf. etiam Toannes XXIII, Litt. Encycl, Pacem in
terris, 11 apeilis 1963: A.AS., 55 (1963), p. 273.

® Quod attinet ad intolerantiam religiosam ex parte potestatis publicae, su-
prema principia tradit Prus XIT, Alloc. Ci riesce, 6 dec. 1953: A.A.S., 35 (1953),
pp. 798-799: « Pud darsi che in determinate circostanze Egli (Dio) non dia agli
uvomini nessun mandato, non imponga nessun dovere, non dia pefsino nessun
diritto d’impedire e di reprimere cid che & erroneo e falso? Uno sguardo alla realtd
di una risposta affermativa », Et, allato exemplo divinae providentiae, pergit:
« Quindi V'affermazione: II traviamento religioso e morale deve essere sempre im-
pedito, quanto & possibile, perché la sua tolleranza & in se stessa immorale, non
pud valere nella sua incondizionata assolutezza, D'altra parte, Dio non ha dato
nemmeno all’autorith umana un siffatto precetto assoluto e unjversale, né in campo
della fede né in quello della morale. Non conoscono un tale precetto né la comune
convinzione degli uomini, n la coscienza cristiana, né le fonti della rivelazione,
n& la prassi della Chiesa ».

¥ Cf. Ioannes XXIII, Liit. Encvcl. Pacems in terris, 11 aprilis 1963: A.A.S,
55 {1963), pp. 295-396, ubi, quibusdam defectibus non obstantibus, commendatur
Professio Universalis Iurium Humanorum, die 10 dec. 1948 a Foederatarum Na-
tionum Coetu Generali rata habita; « Nihilomims Professionem eandem habendam
esse censemus quemdam quasi gradum atque aditum ad iuridicialem politicamque
ordinationem constituendam omnium populorum, gui in mundo sunt, Siquidem
ea universis prorsus hominibus solemniter agnoscitur humanae dignitas personae,
atque iura cuivis homini asseruntur veritatem libere quaerendi, honestatis sequendi
normas, iustitiae officia usurpandi, vitam exigendi homine dignam, alia deinceps
cum hisce coniuncta »,

B Turi ad libertatem religiosam, sicut ceteris naturae juribus, respondet offi-
clutn in alifs hominibus: cof. Toanwes XXT1T, Litt. Encycl. Pacem in terris, 11 apti-
lis 1963: A.AS., 55 (1963), p. 264: « Quibus probatis, consequens est etiam, ut in
hominum consortione unius hominis naturali cuidam iuri officium aliorum homi-
num respondeat; officium videlicet ius illud agnoscendi et colendi ». Hoc officio
praecipue tenetur potestas publica: « Verum cum nostra hac aetate commune bo-
num maxime in humanae personae servatis iuribus et officiis consistere putetur,
tum praecipue in eo sint oportet curatorum rej publicae partes, ut hinc iura agno-
scantur, colantur, inter se componantur, defendantur, provehantur, illinc suis quis-
que officiis facilius fungi possit » (ibid., pp. 273-274). Et citatur Prus XII, Nun-
tius radiophonicus, 1 funii 1941: A.A.S., 33 (1941), p. 200: « Inviolabilia fura
tueri, hominum propria, atque curare, ut, facilius quisque suis muneribus defun-
gatur, hoc cuiusvis publicae potestatis officium est praecipuum »,

% Quod pertinet ad dignitatem illam civilem, secundum quam dignitas hu-
mana in publicum prodit; of, Prus XTI, Nuntins radiophonicus, 24 dec. 1944:
A.AS., 37 (1945), p. 14: « In un popolo degno di tal nome il cittadino sente in se
stesso la coscienza della sua personalith, dei suoi doveri e dei suoi diritti, della

propria libertd congiunta col rispetto della liberta e della dignitd altrui ». Hoc loco
commendat Romanus Pontifex etiam illud « ideale di libertd e di uguaglianza »
{({foc. cit.), quod in Statu democratico, iuxta sana rationis principia ordinato, obti-
neat necesse est, quodque postulat, ut hominis ius in societate ad liberum exerci-
tium religionis plene agnoscatar, colatur, defendatur, provehatur.

Y Cf. Pius XII, Alloc. ad Praelatos auditores ceterosque officiales administros
Tribunalis S. Romanae Rotae, 6 oct. 1946: A.A.S., 38 (1946), p. 393: « I sempre
pitt frequenti contatti e la promiscuitd delle diverse confessioni religiose entro i
confini di un medesimo popolo hanno condotto i tribunali civili a seguire il prin-
cipio della “ tolleranza ” ¢ della “ liberta di coscienza ”, Anzi vi & una tolleranza
politica, civile e sociale verso i seguaci delle altre confessioni, che in tali circo-
stanze & anche per i cattolici un dovere morale ».

Insuper, ad Communitatem internationalem quod attinet, cf. Prus XII, Alloc.
Ci riesce, 6 dec. 1953: A.AS., 35 (1953), p. 797: « Gli interessi religiosi e morali
esigeranno per tuita la estensione della Comunita {dei popoli) un regolamento ben
definito, che valga per tutto il territorio dei singoli Stati sovrani membri di tale
Comunitd delle nazioni. Secondo le probabilita e le circostanze, & prevedibile
che questo regolamento di diritto positivo verrd enunciato cosi: Nell’interno del
suo territorio e per i suoi cittadini ogni Stato regolerd gli affari religiosi e morali
con una propria legge; nondimeno in tutto il territorio della Comunita degli Stati
sard permesso ai cittadini di ogni Stato-membro Iesetcizio delle proprie credenze
e pratiche etiche e religiose, in quanto queste non contravvengano alle leggi penali
dello Stato in cui essi soggiornano », Secundum Romanum Pontificem, cives catho-
lici et Status catholici moderatores possunt ex conscientia eiusmodi legi consentire.

DECLARATIO ALTERA *
DE TUDAEIS ET DE NON CHRISTIANIS

32. | De communi patrimonio Christianorum cum Iudaeis]. Eccle-
sia Christi libenter agnoscit fidei et electionis suaze initia jam apud Pa-
triarchas et Prophetas, iuxta salutare Dei mysterium, inveniri. Confi-

* In fasciculi initio legitur: « Ss.mus Dominus Noster Paulus Pp. VI, in Au-
dientia hac die infrascripto impertita, statuere dignatus est ut hoc schema, de
quo in Concilio Qecumenico Vaticano Secundo delibetabitur, ad eiusdem Concilii
Patres transmitteretur.

Ex Aedibus Vaticanis die 11 mensis Tulii, anno mMcMLxIv.

Hamierus Ioanmes Card. CrcoeNANI
a publicis Ecclesige negotiis

Verba, initio singulorum numerorum litteris inclinatis inter uncos [ ] posita.
in redactione definitiva tollentur ».

(38]

tetur enim omnes christifideles, Abrahae filios secundum fidem (cf. Gal.
3, 7), in eiusdem Patriarchae vocatione includi et in populi electi exitu
e terra servitutis salutem Ecclesiae mystice praesignari. Quare nequit
Ecclesia, nova in Christo creatura (cf. Eph. 2, 15) et populus Novi Foe-
deris, oblivisci se continuationem esse populi illius, quocum olim Deus
ex ineffabili misericordia sua Antiquum Foedus inire dignatus est, et cui
revelationem in Libris Veteris Testamenti contentam concredere voluit,

Neque obliviscitur Ecclesia ex populo Iudaico Christum natum esse
secundum carnem, natam esse Christi Matrem, Mariam Virginem, et
natos esse Apostolos, Ecclesiae fundamentum et columnas,

Verba quoque Apostoli Pauli semper habet et habebit prae oculis
Ecclesia de Tudaeis « quorum adoptio est filiorum et gloria et testamen-
tum et legislatio et obsequium et promissa » (Romz. 9, 4).

Cum igitur tantum patrimonium Christiani ex Tudaeis acceperint,
Sacra haec Synodus mutuam utriusque cognitionem et aestimationem,
quae et studiis theologicis et fraternis colloquiis obtinetur, omnino
fovere vult et commendare, atque insuper, sicut iniutias hominibus
ubicumque illatas severe reprobat, ita etiam odia et vexationem contra
Tudacos deplorat et damnat.

Memoria insuper dighum est adunationem populi Tudaici cum Eccle-
sia partem spei christianae esse. Ecclesia enim, docente Apostolo Paulo
(cf. Rom. 11, 25), fide inconcussa ac desiderio magno accessum huius
populi exspectat ad plenitudinem populi Dei, quam Christus instau-
ravit.

Ideo curent omnes ne, sive in catechesi impertienda et Verbi Dei
praedicatione sive in quotidianis colloquiis, populum ijudaicum ut gen-
tem reprobatam exhibeant, neve aliud quid dicant aut faciant, quod
animos a Tudaeis alienare possit. Caveant praeterea ne Tudaeis nostro-
rum temporum quae in Passione Christi perpetrata sunt imputentur,

33, [Owmnes homines Deum ut Patrem habent]|. Dominus Iesus
omniwm hominum Patrem esse Deum, sicut iam Scripturae Veteris Te-
stamenti statuunt et ipsa innuit ratio, luculenter confirmavit. Nequimus
vero Deum omnium Patrem vocare vel orare, si erga quosdam homines,
ad imaginem Dei creatos, fraterne nos gerere renuimus. Ita enim arcte
connectuntur habitudo hominis ad Deum Patrem et eiusdem habitudo
hominis ad homines fratres, ut omnis negatio humanae fraternitatis ne-
gationem ipsius Dei, apud quem non est acceptio petsonarum (cf. 2 Par.
19, 7; Rom. 2,11; Eph. 6, 9; Col. 3, 25; 1 Petr. 1, 17), secumferat vel
ad eam ducat. Nam prius mandatum cum altero ita coalescit, ut nobis
nequeant dimitti debita nostra, nisi nosmetipsi ex corde debitoribus

nostris dimittamus. Iamvero in Lege Veteri dicitur: « Numquid non
Pater unus omnium nostrum? numgquid non Deus unus creavit nos?
quare ergo despicit unusquisque nostrum fratrem suum? » (Mal. 2, 10});
idque in Nova Lege clarius affirmatur: « Qui non diligit fratrem suum
quem videt, Deum quem non videt quomodo potest diligere? Et hoc
mandatum habemus a Deo ut qui diligit Deum diligat et fratrem suum »
(1 Io. 4, 20-21).

Hac caritate erga fratres nostros compulsi, magna cum observantia
consideremus opiniones et doctrinas quae quamvis a nostris in multis
discrepent, tamen in multis referunt radium illius Veritatis quae illuminat
omnem hominem venientem in hunc mundum.

Sic amplectamur imprimis etiam Musulmanos qui unicum Deum
personalem atque remuneratorem adorant et sensu religioso atque per-
multis humanae culturae communicationibus propius ad nos accesserunt.

34. [ Ommnis species discriminationis damnatur]. Fundamentum ergo
tollitur omni theoriae vel praxi quae inter hominem et hominem, inter
gentem et gentem discrimen quoad humanam dignitatem et iura exinde
dimanantia inducunt.

Abstineant ergo necesse est omnes bene cordati homines et prae-
sertim Christiani a quavis hominum discrimipatione aut vexatione prop-
ter stirpem eorum, colorem, condicionem vel religionem. At contra chri-
stifideles Sacra Synodus ardenter obsecrat ut « conversationem inter
gentes habeant bonam » (I Petr. 2, 12) si fieri potest, quod in eis est,
cun omnibus hominibus pacem habeant (cf. Row. 12, 18); immo eisdem
praescribit ut diligant, non tantum proximum suum, sed et inimicos,
si quos se habere censeant, ita ut vere sint filii Patris qui in caelis est
et qui solem suum oriri facit super omnes (cf. M¢. 5, 44-45),

10 (8]

15

20

5

30

35



[11]

330 ACTA CONC. VATICANI 11 — PERIODUS III

APPENDIX

RELATIO
CIRCA RATIONEM QUA SCHEMA ELABORATUM EST

I. InTrRODUCTIO.

Schema decreti De Oecumenismo, quod hic denuc proponitur emenda-
tum est iuxta observationes perdurante secunda petiodo Concilii Vaticani
Secundi a Patribus exhibitas supra textum schematis typis impressum mense
aprilis 1963 et eiusdem Patribus distributum.

Iam ante initium secundae periodi multi Patres observationes et emen-
dationes supra illud schema ad Secretariatum Concilii in scriptis miserunt.

Per disceptationes in congregationibus generalibus, ultra duas hebdo-
madas protractas, mens permultorum Patrum sive de motu oecumenico in
genere sive de schemate decreti De Oecumenismo clarius patefacta est.

Denique secunda iam clausa periodo, plurimi Patres respondendo peti-
tioni Eminentissimi Praesidis Secretariatus ad Christianorum unitatem fo-
vendam nec non Excellentissimi Secretarii Generalis Concilii, die 2 decem-
bris 1963 publice prolatae, ulteriores animadversiones in scriptis miserunt.
Omnium quae usque ad initium sessionis plenariae Secretariatus ad Chri-
stianorum unitatem fovendam (die 27 februarii - die 7 martii) ad nos petrve-
nerunt, in emendatione textus ratio habita est.

Ante secundam Concilii periodum ultra sexaginta animadversiones a Pa-
tribus sive personaliter sive collective missae sunt; ab inita disceptatione pu-
blica usque ad diem 27 februarii observationes n, 471, oraliter et scripto,
factae sunt, inter quas 75 erant nomine plurimorum Patrum. Quae, secundum
ordinem schematis dispositae, sex volumina comprehendunt:

Vol. 1 (animadversiones ante disceptationem prolatae), pag. 102;
Vol. 2 (de schemate in genere), pag. 124;

Vol. 3 (de capitibus I et II), pag. 341;

Vol. 4 (de capite III), pag. 144;

Vol. 5 (de habitudine ad Iudaeos), pag. 72;

Vol. 6 (de libertate religiosa), pag. 280.

Ex hisce Patrum disceptationibus illud clare emerget: agnitio mentis mo-
mentique schematis, ob necessitatem ut catholici efficaciter suam partem ha-
beant in illo motu oecumenico qui, impulsu Spiritus Sancti, de die in diem
per mundum latius se extendit.

Secretariatus per varios gradus ad animadversiones et emendationes con-
siderandas progressus est. In primis, textus earum integri, post dispositionem
corum secundum argumenta et partes schematis factam, ad omnia membra

et peritos Secretatiatus missi sunt. Postea per tres hebdomadas studio accu-
rato submissi sunt peritorum demandatorum non solum a Secretariatu sed
a Commissione quoque Orientali, quae pro tertio schematis capite appa-
rando atque perficiendo multum adlaboravit, adhibitis etiam peritis Com-
missionis de doctrina Fidei et Morum, qui periti omnes communi labore
novum textum praeparaverunt, Denique, in sessione plenaria Secretariatus
omnia haec, videlicet et animadversiones et textus a peritis propositus, ad
disceptationem admissa sunt ita ut novus textus, qui nunc Concilio propo-
nitur, a Patribus Secretariatus adlaboratus sit et scrutinio secreto ab eisdem
unanimiter acceptatus.

Principium generale quod emendationi textus constanter praelucebat, id
idem erat quod pluries iam a Romanis Pontificibus Ioanne XXI1I et Paulo VI
nec non a permultis Patribus conciliaribus enuntiatum est, scilicet: Eccle-
sia catholica, desiderio unitatis inter omnes Christi discipulos restaurandae
permota atque fidelis veritati quam ab Apostolis et Patribus accepit et con-
sentanea fidei quam ipsa semper professa est, se laeto animo vertit ad omne
illud efficiendum per quod, gratia Dei opitulante, unitas tam desiderata obti-
neri possit.

Methodus ad textum revidendum adhibita haec fuit:

1) Textus typis impressus et a Patribus die 21 novembris 1963 per
1.966 vota contra 86, tamquam basis ulterioris disceptationis in Concilio
approbatus, non mutatus est nisi Patres in animadversionibus ita petierunt.

2) Si emendationes a Patribus conciliaribus propositae vel necessariae
vel utiles videbantur ad textum perficiendum vel melius intellegendum, in-
ductae sunt, mutatione etiam longiore aliquando non exclusa.

3) Insupet, quando fieri poterat aliae emendationes introductae sunt
per mutationem vel eadditionem paucorum tantum verborum, dummodo
ipsis harmonia generalis textus prioris ne laederetur.

4) Quaedam autem mutationes vel additiones propositae locum in sche-
mate non obtinuerunt sive quia obiectum eorum cum contento vel indole pa-
storali nostri Schematis consonare non videbatur, sive quia ad directorium
a Secretariatu exarandum potius remittendae erant,

In memoriam quoque revocandum est, solummodo prima tria capita
prima suffragatione recepta in congregationibus generalibus ad singula discep-
tata esse, Capita autem IV et V, scilicet de habitudine ad Tudaeos et de Li-
bertate religiosa, neque suffragationi neque disceptationi propriae subiecta
sunt. Tria prima capita igitur nunc ad ultimum iudicium et suffragationem
praesentantur. Quamquam de cap. IV et V disceptatio publica locum nondum
habuit, animadversiones de his duobus capitibus a Patribus in scriptis datae
tam numerosae et graves erant, ut textum iam ante tertiam periodum reco-
gnoscere opportunum visum sit. Sperandum est sic disceptationem faciliorem
reddi et viam ad textum definitivum parandum sterni.

[12]

I1. ANIMADVERSIONES RESPICIENTES SCHEMA IN GENERE,

Cum multae animadversiones Patrum non respiciant singula capita sche-
matis, sed potius schema in genere, in hac parte colliguntur et ordinantur,
ut clarius eluceat, quae sit mens Patrum et quid ab ipsis ad textum emen-
dandum postuletur et proponatur.,

Laudibus schema in genere (praetermissis hic laudibus singulis partibus
tributis) explicitis verbis amplificant 92 Patres, ex quibus septem nomine
etiam plurium aliorum loquuntur.

Animadversiones Patrum res sequentes spectant:

1) titulum principalem schematis,
) procemium addendum,
3) structuram schematis,
) argumentum in textu tractatum,
) terminologiam in textu adhibitam,
6) mentionem « bonae fidei » requisitae in Christianis non-catholicis,
7) directorium oecumenicum conficiendum,

1. De titulo principali Schematis,

De titulo praeiacente haec obiectata sunt:

— vocem <« oecumenismus » a multis Catholicis non intelligi;

— hanc vocem esse novam (« neologismum ») et in sensu hic accepto
nondum universaliter admissam;

— titulum non exprimere modum, quo Ecclesia catholica unitatem
Christianorum promovet.

Loco tituli « De Oecumenismo » sequentes propositi sunt:

« De Oecumenismo catholico ».

« De Christianorum unitate promovenda ».

Quamvis praesertim secundus ex his titulis propositis omnino aptus
censendus sit, visum tamen est Secretariatui retinendum esse titulum « De
Oecumenismo » et quidem propter rationes sequentes:

— vox « oecumenismus » jam satis usitata est et usus eius in dies in-
valescit;

— quibus nondum familiaris est, haec vox facile explicari potest;

— quamgquam titulus « De Oecumenismo » solus et absolute sumptus
non exprimat modum catholicum actionis oecumenicae, evidens est, cum
de decreto conciliari Ecclesiae catholicae agatur, intelligendum esse oecume-
nismum iuxta principia catholica. Quod ceteroquin titulo primi capitis expli-
citis verbis enuntiatur;

— cum hoc schema sub titulo « De Oecumenismo » iam ubique notum
sit, valde inconveniens esset relinquere hunc titulum; sic nempe suspicium
oriretur Ecclesiam catholicam abesse velle ab opera in toto mundo christiano
ad unitatem restaurandam suscepta et hanc voluntatem in ipsa sua terminolo-
gia manifestare.

2. De prooemio praemittendo.

Plures Patres optabant ut textui schematis praeponatur aliquod prooe-
mium, quo iam in initio decreti clare appareat ratio eius et obiectum pro-
prium.

Tuxta consilia a Patribus proposita Secretariatus prooemium exaravit.
Nisus est, ne hoc prooemium longius quam res ipsa requirit fiat. Ex altera
parte tamen nimia brevitas evitanda erat, ne res dicendae obscurarentur.
Rogamus Patres, ut hoc prae oculis habeant, si ipsis hoc prooemium fortasse
primo aspectu nimis amplum apparet. Ceteroquin additio prooemii permi-
sit, ut textus capitum in quibusdam locis brevior reddatur, ne quid inutili-
ter repetatur.

3. De structura Schematis,

Compluribus Patribus materia in tribus primis capitibus modo non satis
logico et cohaerente exposita esse videbatur, Mutando ordinem quorundam
membrorum textus Secretariatus desiderio legitimo horum Patrum satisfe-
cisse censet.

Non vero putavimus votis illorum Patrum satisfacere posse, qui propo-
nebant, ut duo prima capita prioris textus in unicum caput conflarentur; nam
haec capita de duabus rebus bene distinctis quamvis inter se connexis agunt,
scilicet de principiis oecumenismi (cap. I) et de eius exercitio practico
(cap. II). Curavimus ne inutiles repetitiones fiant,

4. De argumento Schematis.

De argumento in schemate tractando sive de ambitu materiae eius sen-
tentiae diversae immo inter se oppositae a Patribus prolatae sunt.
A) Relate ad caput IV prioris schematis (de Iudaeis):

a) alii Patres censent in schemate non esse agendum de Tudaeis, cum
oecumenismus sit actio ad unitatem inter Christianos promovendam. Secun-
dum plures Patres de habitudine Christifidelium ad Iudaeos tractandum esset
vel in constitutione « De Ecclesia » (de populo Dei) vel in aliquo decreto
proprio distincto ab aliis decretis.

Secundum nonnullos Patres Concilium nihil omnino de ludaeis dicere
deberet.

b) Aliis videtur necesse esse, si de Tudaeis agitur, sermonem fieri etiam
de aliis religionibus non-christianis, immo de Atheismo moderno.

Plures postulant, ut specialis mentio fiat de Mahumetanis.

¢) Alii putant propter nccessitudinem particularem populi Antiqui
Foederis cum Ecclesia textum de ITudaeis retinendum esse in schemate De
Oecumenismo sive ut caput IV sive tamquam appendicem schematis.

B) Relate ad caput V prioris schematis (de libertate religiosa):

a) aliis Patribus videtur textum de libertate religiosa retinendum esse
in ipso schemate De Oecumenismo, cum agnitio libertatis religiosae ad fun-
damentum omnis oecumenismi pertineat,

[14]

Secundum plures Patres textus de libertate religiosa constituere deberet
caput proprium schematis De Oecumenismo, secundum nonnullos in forma
breviori inserendus esset primo capiti schematis, ubi agitur de principiis
oecumenismi.

b) Alii censent textum de libertate religiosa, qui pro oecumenismo
certe magni momenti est, sed problema oecumenicum excedit, proprium de-
cretum a decreto De Oecumenismo distinctum constituere debere.

Omnibus sententiis et rationibus bene perpensis Secretariatus ad con-
clusiones sequentes pervenit:

A} Relate ad quaestionem de Tudaeis:

1) Cum motus oecumenici in sensu stricto accepti finis propriuvs sit
redintegratio unitatis inter Christianos, textus decreti ipsius De Oecumeni-
smo restringendus est ad quaestionem de unitate inter omnes baptizaios
restauranda.

2} Textus de Iudaefs, qui a Secretariatu iuxta proposita a pluribus Pa-
tribus in scriptis data emendatus et in formam breviorem redactus est, om-
nino retinendus esse videtur tum propter rationes intrinsecas et gravitatem
rel tum propter exspectationem in toto mundo manifestatam.

3) Cum ex una parte peculiaris necessitudo Ecclesiae cum populo Ve-
teris Foederis vigeat — ratione communis historiae salutis, patrimonii Scrip-
turarum, originis Christi, Apostolorum, Ecclesiae ex populo iudaico —, ex
altera parte oecumenismus sensu stricto sumptus nonnisi Christianos respi-
ciat, textus de Tudaeis coniunctus quidem sit cum textu De Oecumenismo,
non vero tamquam caput decreti, sed in forma appendicis efus.

4} In hoc appendice mentio fiat habitudinis Christianorum ad homines
aliarum religionum non-christianarum et in specie ad Mahumetanos.

B) Relate ad quaestionem de libertate religiosa:

Textus de libertate religiosa, iuxta proposita multorum Patrum in scriptis
data mutatus et emendatus, propter gravitatem quaestionis nequit reduci
ad tam brevem formam, ut inseri possit capiti primo schematis De Oecume-
nismo, sed debet esse caput proprium huius schematis.

Post sessionem plenariam Secretariatus mense februario et martio ha-
bitam Commissio de coordinandis Concilii laboribus optavit, ut tum textus
de Tudaeis tum textus de libertate religiosa tamquam « Declarationes Conci-
lii » distinctae a Decreto De Oecumenismo edantur et in declaratione de Iu-
daeis mentio quoque fiat de aliis religionibus non-christianis (Litterae Com-
missionis de coordinandis Concilii laboribus die 18 mensis aprilis 1964
datae). Secretariatus brevem huiusmodi textum composuit atque textui de
Iudaeis addidit et nunc examini Patrum conciliarium duas commemoratas de-
clarationes submittit.

5. De terminologia in textu adbibenda.

Quod terminologiam prioris textus spectat, duplicis generis observatio-
nes a pluribus Patribus factae sunt.

a) Aliquibus Patribus visum est in pluribus textus locis terminos adhi-
bitos non esse satis praecisos et adhibendas esse expressiones doctrinales magis
accuratas et determinatas.

b) Pluribus Patribus terminus « Communitates » adhibitus in priori
textu ad designandas Communitates seiunctas ex separatione occidentali ortas
non esse sufficientem, cum sit terminus profanus, quo non exprimitur agi de
Communitatibus religiosis christianis, quarum elementa ecclesiastica ipsis
conferunt indolem vere ecclesialem,

Ex his Patribus alii postulant, ut adhibeatur terminus « Communitates
ecclesiales », alii desiderant, ut illae Communitates simpliciter vocentur Eccle-
siae, sicuti usus communis fert.

Secretarius post diligens examen harum observationum haec respon-
denda esse censuit et his responsis textum accommodavit:

Ad @) Ubi ipsa res exigit, doctrina, quae ut fundamentum actionis cecu-
menicae consideranda est, terminis praecisis et ambiguitatem excludentibus
exprimenda est et in textu reformato revera sic exprimitur. Prae oculis vero
habendum est decretum De Oecumenismo habere indolem pastoralem, quae
generatim non admittit usum terminologiae dogmaticae scholasticae, prae-
sertim etiam quia oecumenismus est aliquis motus et non systema clausum
et undequaque absolutum, Quapropter in expositione schematis modus lo-
quendi potius descriptivus et sermo pastoralis adhibendi sunt, quod nul-
latenus significat terminologiam decreti esse vagam et nebulosam.

Ad b) Praetereundum non est Coetus ex divisione occidentali ortos non
esse tantum summam seu congeriem Christifidelium individuoram, sed con-
stitul elementis socialibus ecclesiasticis, quae ipsi ex communi patrimonio
conservant et quae ipsis characterem vere ecclesialem conferunt. In his
Coetibus unica Christi Ecclesia, quasi tamquam in Ecclesiis particularibus,
quamvis imperfecte, praesens et mediantibus elementis ecclesiasticis aliquo
modo actuosa est.

Notandum insuper est inter Communitates seiunctas esse quasdam Com-
munitates, scilicet Veterum Catholicorum, quae propter sacramentum va-
lidum ordinis et validam Eucharistiam, quibus gaudent secundum solidam
doctrinam theologicam ab omnibus Catholicis acceptam, similiter ac Com-
munitates orthodoxae nominandae sunt Ecclesiae, Ex altera parte Coetus
Christianorum existunt, qui ipsi respuunt nomen Ecclesiae.

His omnibus perpensis Secretariatui visum est ad designandos Coetus,
ex divisione occidentali ortos, omnes simul sumptos, adhibendam esse du-
plicem expressionem quae sola totam realitatem complexam reddit, scilicet
« Ecclesiae et Communitates ecclesiales ».

6. De « bona fide » postulanda in non-Catholicis.

Aliqui Patres postulabant, ut in textu explicite dicatur in frairibus seiun-
ctis « bonam fidem » requiri,
Secretariatul unanimiter visum est mentionem « bonae fidei » nullatenus

[16]



[17]

336 ACTA CONC. VATICANI 11 — PERIODUS III

esse necessariam, Nam sicut bona fides et recta intentio apud Catholicos, tum
ministros sacros tum fideles, ultro praesumitur, quando fidem suam profiten-
tur et Missam aliasque actiones sacras peragunt, donec contrarium probetur,
similiter apud fratres seiunctos bona fides et recta intentio in suis professio-
nibus et actionibus sacris peragendis praesumenda est, nisi aliud manifestum
sit. Quod confirmatur experientia eorum innumerabilium Catholicorum, qui
cotidie cam Christianis non-catholicis vivunt et collaborant et pietate et
fervore multorum ex ipsis aedificantur. Praesumptio bonae fidei et rectae
intentionis est fundamentum omnis opetis oecumenici.

7. De Directorio oecumenico conficiendo,

Multis Patribus normae ad oecumenismum exercendum in schemate exhi-
bitae non satis concretae esse videbantur. Plures Patres explicite directorium
aliquod oecumenicum a Secretariatu exarandum optabant, quod accuratius
describat habitudinem Catholicorum erga fratres separatos.

Non videtur opportunum inserere ipsi schemati regulas omnino concre-
tas pro habitudine et actione oecumenica Catholicorum; indoles decreti con-
ciliaris postulat, ut praebeantur tantum principia generalia oecumenismi.
Secretariatus praeparat autem, ut iam in Relatione in secunda periodo Con-
cilii proposita annuntiatum est, aliquod directorium oecumenicum generale,
quod regulas magis concretas continebit. Cum vero conditiones singularum
nationum et regionum valde inter se differant, auctoritatum competentium
regionalium erit adaptare directorium conditionibus et necessitatibus terri-
torii sui.

ITIT. De CaprTe I,

A) De Capite I in genere. Plures Patres votis suis optabant, ut multa
clementa doctrinalia in primum caput introducantur, dum aliis Patribus
visum est doctrinam in textu expositam omnino sufficere.

Rogat Secretariatus, ut prae oculis habeatur decretum De Oecumenismo
non esse constitutionem dogmaticam, sed decretum pastorale, quod niti potest
et debet doctrina in Constitutione dogmatica « De Ecclesia » fuse exposita
et in decreto De Oecumenismo non repetenda. Secretariatui neque necessa-
rium neque utile videtur iterum proponere totum tractatum dogmaticum de
Ecclesia. Sufficiens ei videtur efferre principia aliqua theologica, quibus in
lucem ponatur unitas illa quam Christus pro Ecclesia sua voluit.

Ne hat integer tractatus theologicus, in capite primo elementa doctrina-
lia praecipua unitatem Ecclesiae spectantia modo tantum compendiario, ni-
hilominus, ut nobis videtur, sufficienter claro proponuntur, Evidens est tam
Catholicis quam fratribus separatis haec elementa accipienda et interpre-
tanda esse iuxta doctrinam integram Ecclesiae catholicac multoties iam et
varils modis declaratam. Quod principium interpretationis, iam in priori
schematis textu enuntiatum, in nova hac redactione efficacius adhuc expri-
mitur.

Ad omnem ambiguitatem excludendam utile visum est emendationes
quasdam afferre, quae doctrinam catholicam de beato Petro eiusque succes-
sotibus nec non de unitate in Ecclesia catholica iam existente et de habitu-
dine fratrum seiunctorum ad unicam Christi Eeclesiam clarius quam in priori
textu exhibeant. Quibus emendationibus aliquorum Patrum votis satisfe-
cisse putamus.

B) De numero 2 (pp. 6-7). In linea octava paginae sextae addita est vox
« Eucharistiae » et quidem propter ambiguitatem prioris textus, Aliqui Patres
nempe vocem « sacramentum » ad « Ecclesiae » referri putaverunt. Verum
est expressionem « mysterium unitatis » ad designandam Ecclesiam in tra-
ditione catholica inveniri. Hoc autem in loco non agitur de mystetio seu
sacramento Ecclesiae, sed de sacramento Eucharistiae, ut nunc ex textu emen-
dato clarius elucet. Operatio Eucharistiae in unitate Ecclesiae efficienda
in linea sequenti perspicue exhibetur,

In nova hac redactione (pag. 6, linn. 18-24) expresse declaratur opus Spi-
ritus Sancti in vita Ecclesiae, in eius unitate efficienda, in variis gratiis et
muneribus conferendis, Hac ampliore additione respondetur votis multorum
Patrum, qui postulabant, ut fusius et magis explicite de Spiritu Sancto et
de eius influxu in oeconomia salutis sermo fiat.

Multi Patres animadversiones fecerunt de textu prioris redactionis, in
quo institutio muneris et potestatis Apostolorum et in specie sancti Petri
exponitur (pag. 7, linn., 22-30). Quamvis ex una parte, ut iam dictum est,
non tota doctrina catholica de Ecclesia et hierarchia eius in schemate expli-
canda est, ex altera parte certe omnis ambiguitas evitari debet. Quapropter
in textu haec principia maioris momenti in lucem ponenda sunt: 1) Christus
Ecclesiam suam iam pro hoc mundo ut societatem visibilem fundavit. Eccle-
sia ergo non est res quae non nisi in futuro, id est in fine huius aevi
existet. 2) Christus munus docendi, regendi et sanctificandi Collegio Duode-
cim concredidit. 3) Christus Petrum elegit super quem Fcclesiam suam aedifi-
cavit, cui tradidit claves regni caelorum et munus — non dominationis, sed
amoris — omnes in Ecclesia pascendi in unitate perfecta. 4) Petrus munus
ab ipso Christo accepit, ita tamen, ut Christus maneat lapis angularis totius
aedificii et pastor animarum in aeternum. 5) Modus exprimendi has verita-
tes potius biblicus quam scholasticus esse debet. 6) Ubi textus biblici pote-
statem Petri spectantes citantur, nostri non est intrare in quaestiones inter
theologos agitatas de ordine historico promissionis et collationis huius po-
testatis et de relationibus mutuis inter illos textus vigentibus, Secundum
haec principia textus schematis emendatus est (cf. pag. 6, linn, 25-32 novae
redactionis).

C) De numero 3 (pp. 7-8). In hoc numero explicite de scissuris sermo
fit, quae decursu temporis in Ecclesia ortae, atque clare exprimitur magnum
damnum, quod ex separationibus promanat.

Dicendum deinde est non tantum de singulis Christianis ab Ecclesia
catholica seiunctis, sed maxime etiam de Communitatibus, in quibus vivunt.

22

Fatendum quidem est Communitates separatas non posse esse pro membris
suis media salutis ratione separationis, sed eo tantum quod elementa unicae
Christi Ecclesiae in ipsis conservata ad ordinem salutis pertinent,

In pagina 7, linn. 30-35 textus emendatus proponitur, in quo planius
quam in priore textu momentum illorum elementorum et operatio Christi
et Spiritus Sancti per ea enuntiatur, atque clare affirmatur ea virtutem ha-
bere ex gratia et veritate Ecclesiae concreditis.

Considerata diversitate Communitatum non-catholicarum elenchus com-
pletus omnium elementorum ecclesiasticorum earum fierl nequit. Neque fa-
cienda est distinctio inter varias Communitates in hoc articulo, in quo de
principiis generalibus agitur.

Pluribus Patribus schema aliquo modo deficere visum est in expositione
1) necessitatis Ecclesiae ad salutem; 2) fidelitatis Feclesiae in fide et doctrina
proclamanda; 3) unitatis in Ecclesia iam existentis. Quapropter in pagina 8
nova pericopa inserta est (linn, 12-19), qua periculum falsi irenismi excludi
et omnis aequivocatio evitari videtur.

D) De numero 4 (pp. 8-10). Plures Patres meliorem dispositionem ma-
teriae huius articuli atque definitionem oecumenismi magis completam de-
siderabant. Ut his votis satisfiat, Secretariatui conveniens visum est refor-
mare textum totius articuli. Definitio oecumenismi vero stricte dicta secun-
dum genus et differentiam specificam dari nequit, cum oecumenismus sit
motus a Spiritu Sancto excitatus, cuius progressum futurum definire non
possumus, etsi certum sit Spiritum Sanctum conducere hanc motionem ver-
sus unitatem omnium Christianorum in unica Christi Ecclesia redintegran-
dam. Descriptio autem in textu emendato talis exhibetur, ex qua notae es-
sentiales oecumenismi facile cognosci possunt. Elementa huius definitionis
descriptivae, quae in priore textu dispersa per totum articulum invenieban-
tur, in novo textu initio articuli colliguntur, additis aliquibus aliis elementis
et omnibus melius dispositis. Post descriptionem oecumenismi in genere
exponuntur principia iuxta quae fideles catholici motui oecumenico partici-
pare debent.

Animadvertendum est cecumenismum omnino perperam intelligi, si con-
sideratur tamquam nova tactica ad facilius obtinendas conversiones. Certe
etiam apostolatus reconciliationis singulorum ut opus Spiritus Sancti agno-
scendus est et operi oecumenico nullatenus opponitur. Ille apostolatus ta-
men a motu oecumenico, qui alium finem habet alteriusque naturae est, es-
sentialiter distinguitur, Quae omnia in proprio incise in textum emendatum
introductum concinne dicuntur {pag. 9, linn. 12-16).

IV. DE Carrre II.

A) De Capite II in genere. Patres de capite Il in genere perpaucas
animadversiones fecerunt quae potius eos demonstrabant textui proposito
consentire. Maior enim numerus animadversionum vel emendationum sin-
gula quaedam respiciunt.

B) De singulis in Capite IT: Quae animadversiones Patrum res sequentes
praesertim spectant:

1) modum loquendi de renovatione Ecclesiae, naturam necessitatern-
que huius renovationis,

2) confessionem culparum contra unitatem,

3} communicationem in sacris,

4) cooperationem cum aliis Christianis.

1. De renovatione Ecclesiae. In primum incisum huius numeri additio
sat protracta inserta est (n. 6, pag. 14, linn. 9-15) qua sententiae multorum
Patrum respondetur ut reformatio de qua heic agitur, non tantum ad chri-
stianas personas adtineat sed ad ipsam Ecclesiam in vita eius externa: in
humanis institutis, in munere pastorali, in modo exprimendi doctrinam.

2. De confessione culparum. Multi Patres instanter petierunt ut expli-
cite sermo fiat de quadam confessione culparum contra unitatem. Eis igitur
satisfacere voluit Sectetariatus novo inciso exarato (pag. 15, linn. 4-13) ad
mentem illius quod S. P. Paulus VI dixit in Allocutione ad Patres Concilii
Vaticani II habita cum altera periodus inchoaretur die 29 mensis septembris
1963: « Si quae culpa ob huiusmodi separationem in nos admittenda sit,
veniam humili rogatu a Deo petimus, ... ». In conscriptione autem huius
paragraphi satius visum est cum quadam moderatione procedere ut variarum
hac de re sententiarum Patrum ratio habeatur.

3. De communicatione in sacris. A non paucis Patribus id quod in priore
textu dicebatur de quavis communicatione in cultu officiali seponenda du-
rius atque infaustissime expressum aestimatur; immo non deerant illi qui
positivam quandam doctrinam circa communicationem in sacris postulave-
runt. Quapropter incisum novum (pag. 15, linn, 29-36) confectum est quo
principium generale, omnes Communitates christianas spectans, congeste
enuntiatur, Ex hoc verum principio quod in trecto ad ipsam communicationem
in sacramentis respicit, oblique autern ad omnes actiones sacras vel ad
quamcumdque orationis participationem, potius norma generalis indicatur.
Ceterum condicio specialis Orientalium accuratius consideratur in Capite 111
(pag. 20, linn. 36-40) et in nn. 26-29 Schematis De Ecclesiis Orientalibus.

4, De cooperatione cum alits Christignis. Prima sententia numeri 12
ab uno Patre proposita est quae Secretariatui visa est difficultates nonnul-
lorum Patrum feliciter solvere circa periculum falsi proselytismi, aliorum-
que permultorum desideria explere quibus testimonium quoddam commune
a Christianis reddendum est coram hodierno mundo.

Ceterum ne quis timeat ¢a quae ibi dicuntur de omnibus Communitati-
bus Christianorum nimio optimismo laborare circa doctrinam, cum modo in-
dicentur illa quae omnibus palam communia sunt, cum insuper cetera in
quibus Christiani circa rem moralem socialemve dissentiunt in alio numero
(n. 23, pag. 24, linn, 31-38) dilucide innuantur quippe quae in dialogo oecu-
menico disputanda etunt,

C) De animadversionibus emendationibusque a Patribus propositis quae
locum invenire non potucrunt.

Quidam Patres animadversiones vel emendationes vel additiones pro-
posuerunt quae ad singula accedebant magis particularia. Earum quidem in
nova conscriptione capitis rationem habere non potuit Secretariatus, inter
guas numerantur v. gr. institutio diei poenitentiae pro unitate, vel diei unio-
nis praecepto omnibus impositi, vel orationis pro unitate post missam. Quae
omnia magis directorium a Secretariatu conficiendum spectant aut ad aucto-
ritatem episcopalem singulorum locorum pertinent.

V. DE Caprre III.

A) De Capite II1 in genere. Tres praecipuae quaestiones a Patribus re-
late ad caput III motae sunt:

1) Utrum de Ecclesiis Orientis et de Communitatibus occidentalibus
tractandum sit in uno eodemdque capite an in duobus capitibus distinctis.

2) Utrum textui capitis tertii praeponendum sit aliquod prooemium.

3) Utrum mentio facienda sit muneris Fcclesiarum orientalium ca-
tholicarum in opere oecumenico.

1. De tractatione separata vel coniuncta Orientalium et Occidentalium.
Ad hanc quaestionem duae opiniones inter se valde discrepantes a pluribus
Patribus prolatae sunt:

a) Nonnullis Patribus problema unitatis restaurandae cum Ecclesiis
orientalibus tantopere a problemate unionis cum Communitatibus ex scis-
sione occidentali ortis differre videbatur, ut secundum eos de unoquoque
eorum in duobus capitibus distinctis nostti schematis vel in diversis schema-
tibus tractandum esset. Timebant insuper aliqui Patres, ne fratres orthodoxi
aegre ferrent, si de ipsis in eodem capite cum Protestantibus ageretur, cum
sic in aestimatione Ecclesiae catholicae quodammodo Protestantibus assimi-
lari viderentur.

&) Alii Patres e contra distinctionem inter Ecclesias orientales et Com-
munitates occidentales factam in priore textu nimiam esse existimabant,
quae speciem duplicis oecumenismi prae se ferret, Timebant insuper ne talis
distinctio suspicionem moveat Ecclesiam romanam orthodoxas Ecclesias ab
opere oecumenico coniuncto cum aliis non-Catholicis amovere velle.

Re sat difficili mature perpensa, Secretariatus ad sequentes conclusiones
pervenit:

a) Habitudo Ecclesiae catholicae erga fratres seiunctos non tantum
determinari debet fine intento, qui revera umicus est, unitas nempe omnium
Christianorum in unica Christi Ecclesia, sed etiam doctrina et structura
uniuscuivsque Communitatis separatae, quae ad doctrinam et structuram
Ecclesiae catholicae magis vel minus accedere possunt,

b) Patet Ecclesias orientales sub hoc respectu valde differre a Com-
munitatibus ex Reformatione protestantica ortis, ratione nempe doctrinae
fidei, cultus liturgici, vitae sacramentalis, structurae hierarchicae,

¢) Opportunum propterea visum est Feclesiis orientalibus in sche-
mate nostro considerationem particularem tribuere,

d) Ex altera parte negandum non est nexus vigere inter diversos re-
spectus oecumenismi, quatenus et orientales FEcclesias et occidentales Com-
munitates spectat, cum ratione consequentiae eventuum, qui post scissionem
inter Ecclesiam catholicam et Fcclesias Orientis in ulteriores separationes
in Occidente influxum habuerunt, tum ratione affinitatis nonnullarum quae-
stionum theologicatum controversarum, tum denique communis participatio-
nis in variis inceptis oecumenismi.

e) Quapropter opportunum visum est hos duos aspectus oecumenismi
in uno eodemque quidem capite amplecti, quo eorum affinitas significatur,
unumquemgue autem horum aspectum ita in partibus distinctis tractare, ut
cum ex rebus dicendis tum ex modo exponendi clare appareat diversa aesti-
matio ab Ecclesia catholica facta.

2. De prooemio praeponendo. Plures Patres optabant, ut textui huius
capitis praemittatur aliquod prooemium, ne abtupte sermo fiat de Ecclesiis
otientalibus.

Huic desiderio Secretariatus satisfacere intendit prooemio proposito, in
quo brevitatis causa solum principium geographicum et historicum adhibetur
ad distinctam considerationem otientalium et occidentalium Ecclesiarum
Communitatumque inducendam. Revera primae separationis in Oriente et
ptiore tempore evenerunt, aliae vero in Occidente et posteriore tempore.
Hoc distinguendi modo autem nullatenus contenditur differentias inter Com-
muniones Orientis et Occidentis ad rationes geographicas et historicas re-
duci posse. Rationes profundiores differentiae in ipso textu uviriusque partis
huius capitis exponuntur.

Ut aequo desiderio aliquorum Patrum satisfiat, in prooemio mentio fit
explicita Communionis anglicanae propter rationes ibidem indicatas.

Claritatis causa in prooemio breviter etiam indicatur tum necessaria di-
stinctio tum interna connexio duarum partium huius capitis.

3. De munere Ecclesiarum orientalium catholicarum in opere oecume-
nismi. Plutes Patres ex Oriente, postquam gratum animum expresserunt
de debita mentione Ecclesiarum orientalium tam catholicarum quam seiun-
ctarum in schemate facta, conquesti sunt quod in schemate nihil dicatur de
munere peculiari Ecclesiarum orientalium catholicarum in opere oecumeni-
smi. Qua animadversione quaestio valde difficilis movetur, ut ex sequentibus
clucet.

Etenim in quibusdam locis Orientales seiuncti aegre ferunt cum existen-
tiam tum actionem FEcclesiatum orientalium catholicarum, aliquando etiam
necessitatem supprimendi has Feclesias suggerentes, quod quidem et theolo-
gice et practice admitti nequit.

In aliis locis e contra necessitudines inter utramque Ecclesiam otientalem,
catholicam scilicet et orthodoxam, mutua aestimatione et amore nutriuntur

ita ut usque ad opus et consilium coniunctum, etiam in campo pastorali,
perventum sit,

Quae cum ita sint, Secretariatui visum est specificam participationem
Catholicorum otientalium in opere cecumenismi in schemate commemoran-
dam quidem esse, sed ita, ut simul testimonium egplicitum reddatur de du-
plici eorum fidelitate: erga successorem Petri nempe, super quem Christus
Ecclesiam aedificavit et aedificat, nec non erga traditiones proprias otienta-
les, quae thesaurum Ecclesiac Christi numquam abalienandum et signum
manifestum catholicitatis eius constittunt, Quae omnia in textu reformato
explicite declarantur.

In votis est, ut ope dialogi cum fratribus orientalibus seiunctis sensim
ompes praeiudicatac opiniones amoveantur ita ut Catholici orientales in om-
nibus locis maiotem in dies partem in opere reconciliationis habere possint.

B) De Parte I Capitis I11.

Secretariatui opportunum visum est iuxta vota multorum Patrum textum
primae partis capitis tertii in quibusdam mutare et emendare, ut res propo-
sitae accuratius declarentur. Praecipuae emendationes in sequentibus nomi-
nantur,

1) Aliqua elementa numeri 12' prioris textus translata sunt in prooe-
mium. Alia cum elementis numerorum 13' et 14’ priotis textus coniuncta sunt.
In novo textu ergo in numeto 14° inveniuntur elementa ex dictis tribus nu-
meris prioris textus,

2) Claritatis causa pro designandis Ecclesiis in Oriente existentibus se-
quens terminologia usurpata est. Nomen « Ecclesize Orientis » praescindit
a facto separationis et Ecclesias catholicas et seiunctas simul designat. No-
men « Ecclesiae orientales » in numeris huius capitis semper desighat Ec-
clesias orientales seiunctas. Haec terminologia ex rationibus practicis usur-
pata, qua repetitiones fere infinitae adiectivi « seiunctae » evitantur, nulla-
tenus praciudicare vult jus Ecclesiarum orientalium catholicarum, quo sibi
vindicent titulum « Ecclesiae otientales » sine addito.

In eodem numero 14° novus textus, ut nobis videtur, condicionem pe-
culiarem Eeclesiae Orlentis atque causas, quae ad separationem conducebant,
meliore ordine logico exponit.

3) Secundum vota permultorum Patrum, quorum aliqui textum concre-
tum proponebant, in novo textu mentio explicita Eucharistiae fit et momen-
tum eius peculiare pro Ecclesia aedificanda et perficienda commemoratur
(cf. numerum 15", pag. 20, linn. 28-30).

Celebratio enim verae Eucharistiae ab episcopo valide consecrato per-
acta, qua unitas discipulorum Christi significatur et efficitur, thesaurus est
pretiosissimus etiam fratrum orientalium a nobis seiunctorum, quo unio nobis-
cum promoveri atque perfici potest et debet.

4) Immo praetermittendum non erat in textu emendato, ut plures Patres
merito animadvertebant, Ecclesias orientales, iuxta mentem et constans iudi-

cium Ecclesiae catholicae, vi successionis apostolicae semper servavisse vera
sacramenta.

5) Cum multi Patres conciliares ex Oriente affirmaverint Catholicos
orientales propter aliquam communicationem in sacris cum fratribus seiunctis
non fieri pronos ad indifferentismum, et cum ex altera parte aliqui Patres
asseveraverint scandalum esse fratribus sefunctis, si omnis communicatio in
sacris prohiberetur, necessarium duxit Secretariatus pro Catholicis orientali-
bus applicationem specificam proponete principii generalis de communica-
tione in sactis in capite tertio enuntiato (cf. pag. 20, linn, 36-40; cf. etiam
Schema Decreti De Ecclesiis Orientalibus, nn. 26-29). Auctoritatis compe-
tentis erit stabilire normas practicas pro singulis locis et casibus.

6) Multi Pattes optabant, ut clarius et fortius enuntietur ius Orientalium
sese regendi secundum proprias disciplinas. Talis declaratio, quae non est
intelligenda ut mera concessio, sed ut agnitio principii fundamentalis, nunc
invenitur in numero 16° textus reformati (cf. pag. 21, linn. 14-26). Sic prin-
cipium iam pluries a Romanis Pontificibus enuntiatum nunc sollemniter a
Concilio declaratur, Quod perutile videtur ad illud principium in praxim
ubique deducendum.

7) Nova redactio numeri 17’ proposita melius videtur praecavere peri-
culum indifferentismi, quod a pluribus Patribus timebatur. Finis enim huius
numeri est indicare legitimitatem methodorum diversarum in exploratione
expositioneque veritatis revelatae, firma semper manente substantia ipsius
veritatis revelatae. Ceterum in hoc numero clarius in mentem revocatur
Orientem et Occidentem ex communi haereditate haurire explicationes theo-
logicas, quas sibi uterque proprias vindicat.

8) Nonnulli Patres conclusionem magis concretam numeri 18 desidera-
bant et aliqui proposita determinata commendabant (v. gr. studia specialia,
renovationem institutionis clericornm, commissiones permanentes et alia).
Secretariatui visum est de his et similibus rebus concretis potius in directorio
parando esse agendum. Nova tamen redactio nititur mentibus illud impri-
mere, quo illa proposita exitum bonum pro unitate fovenda consequi po-
terunt.

C) De Parte II Capitis I1I.

Titulus huius partis mutatus est secundum principium-in parte secunda
huius Relationis enuntiatum, ubi agitur de Ecclesiis et de Communitatibus
ecclesialibus. Communitates, de quibus in hac parte agitur, non iam ut in
priore redactione « inde a saeculo decimo sexto exortae » vocantur, sed « in
Occidente sefunctae ». Quae expressio dictis in parte I melius correspondet
et simul rei veritati magis congrua videtur.

Secundum emendationes a pluribus Patribus propositas, servata huius
partis structuta, novus expositionis modus nunc proponitur, Aliarum Com-
munitatum descriptionem dare minime voluimus; potius guattuor puncta in
textu elaborata, scilicet Christi confessio (n. 20), Sacrorum Librorum studium
{(n. 21), vita sacramentalis (n. 22), vita cam Christo (n. 23), ex una parte

elementa omnibus Christianis communia in Iucem ponunt, ut fundamentum
sint pro dialogo cum fratribus seiunctis. Ex altera parte, tamquam pars hoius
dialogi in unoquoque numero breviter indicantur illae doctrinae, de quibus
dissensus existit inter fratres seiunctos et nos.

1. Ad numerum 19*". Aliqui Patres de difficultatibus ex proselytismo
non-catholico et mente anti-oecumenica aliquarum Communitatum ortis sol-
licitudinem suam exprimebant. Quapropter novum incisum in hoc numero
insertum est {(pag. 22, linn. 36-38), in quo spes exprimitur fore ut sensus
cecumenicus in omnibus crescat. Cum autem decretum dirigatur ad solos
Catholicos, locus hic non est exhortationi formali ad fratres seiunctos, ut
abstineant a proselytismo.

Etiam ultimum incisum huius numeri novum est. Ut facilis optimismus
excludatur et qualiscumque confusio vitetur, graves discrepantias inter Chri-
stianos non-catholicos et catholicos in re dogmatica adesse aflirmatur. Sequen-
tes numeri pro parte sua praecipuarum differentiarum mentionem faciunt.

2. Secundum principium generale supra memoratum, in mumero 20°
notantur inter Ecclesiam catholicam et fratres seiunctos differentiae quoad
doctrinam de Verbi Dei incarnatione et opere Verbi Dei incarnati, atque de
munere Mariae in opere salutis.

3. Antigua redactio numeri 21' de Sacrae Scripturae studio difficultati
locum dedit dicens, Sactam Sctiptutam esse « velut medium » ad dialogum
instaurandum. Putamus textum emendatum hanc difficultatem auferre. In
nova redactione etiam clarius enuntiatur locus magisterii Ecclesiae in Scrip-
turis explicandis. Evidens est novum textum, etiam si clarius affirmet com-
munem Christianorum in Scriptutis haereditatem ut fundamentum dialogi,
ac differentiam circa habitudinem inter Scripturas et Ecclesiam, tamen doctri-
nam completam de auctoritate Scripturarum conficere non intendisse.

4. Quia plures Patres aliquam mentionem facere volunt de Eucharistia,
novum incisum (pag. 24, linn, 11-18) compositum est in quo, post deficien-
tiam essentialem in Eucharistiae celebratione apud Communitates occiden-
tales enuntiatam, indicatur voluntas earum significandi plenam cum Christo
communionem nec non annuntiandi mortem Domini donec veniat, Quae ele-
menta positiva ut fundamentum dialogi inservire possunt.

5. In numero 23° nova paragraphus (pag. 24, linn. 31-38) indicat quas-
dam differentias Catholicos inter et non-Catholicos relate ad graves quae-
stiones in re morali, de quibus dialogus verbo Dei revelato innisus instituen-
dus erit.

6. Conclusio — (numerus 24) accipienda est ut conclusio trium capitum,
non mere ut conclusio huius partis. Summarie igitur indicantur principia
generalia ex quibus fotum opus oecumentcum inspirationem suam trahere
debet, nempe fidelitas erga fidem catholicam nobis per Ecclesiam traditam nec
non fidelitas erga impulsionem Spiritus Sancti qui omnes Christianos ad uni-
tatem a Christo volitam adquirendam movet. Quae unitas, ut donum Altis-
simi pretiosum, ab ipso Deo ardenter speratur.






